
PERGI, 
PAKSA 
MEREKA 
MASUK
Oleh Rev Dr Eu Hong Seng, Pengerusi NECF

Dalam perumpamaan tentang perjamuan besar, tuan 
rumah telah menyiapkan pesta besar, tetapi sebahagian 
besar tetamu undangan membuat alasan dan meminta izin 
tidak hadir. Oleh kerana Dia bertekad untuk melihat orang-
orang menikmati perjamuan, dia menyuruh hambanya 
untuk mencari orang lain untuk mengisi rumah itu.
Di Lukas 14:23 tuan berkata kepada hambanya, “Pergilah ke 
semua jalan dan lintasan dan paksalah orang-orang, yang 
ada di situ, masuk, karena rumahku harus penuh.”
Apakah yang dimaksudkan “paksa” orang-orang masuk?
Pertama, ia memerlukan keghairahan. Undangan tersebut 
melibatkan lebih daripada perbualan santai dan tidak 
mempedulikan. Ia tidak merujuk kepada kekuatan fizikal, 
melainkan tarikan melalui kesaksian dan pujukan. Tuannya 
sangat bersemangat untuk tetamu datang, dan dia 
mengharapkan hambanya untuk menyampaikan ini melalui 
jemputan yang penuh semangat dan meyakinkan.
Jelas sekali, Gereja Yesus Kristus perlu mendapatkan semula 
keghairahannya. Kita harus sedar bahawa, semasa kita 
berkongsi iman percaya kita, kita tidak berbicara tentang 
peristiwa terkini atau trend fesyen terkini. Kita berbicara 
tentang Tuhan yang kekal datang ke bumi untuk mati bagi 
dosa kita agar kita dapat diselamatkan dan didamaikan 
dengan Dia. Keghairahan bererti kita akan melakukan apa 
saja untuk menyampaikan undangan dan memaksa orang 
lain untuk datang. Kita akan belajar kaedah untuk berkongsi 
dan mengatasi rasa malu dan takut kita, jika perlu.
Kedua, kita perlu memahami tujuannya. Hamba itu tidak 
mencari tanpa tujuan. Tuan rumah telah menyediakan 
makan malam yang besar; makanan yang lazat sudah 
siap, dan dia ingin rumah itu dipenuhi tetamu. Terlalu 
banyak masa, usaha, dan perbelanjaan yang dihabiskan 
untuk jamuan ini jika hanya ada kerusi-kerusi yang kosong 
disekeliling meja.

Perintah kita untuk berkongsi berita baik tentang Injil 
yang mulia juga bukan tanpa tujuan. Seperti tuan rumah, 
Tuhan kita telah menyediakan persiapan untuk manusia. 
Dia mengetepikan kemuliaan syurgawi-Nya, mengambil 
kemanusiaan, berdarah dan mati untuk penebusan kita, 
dan bangkit semula untuk pembenaran kita. Dia membayar 
harga tertinggi, mempersembahkan diri-Nya sebagai 
korban penebusan dosa. Yesus menginginkan agar rumah 
itu dipenuhi. Suatu hari nanti kita akan duduk di Perjamuan 
Kahwin Anak Domba. Jadi marilah kita, “Pergi, dan paksa 
mereka masuk.”
Dan akhir sekali, kita perlu memahami tentang desakan. 
Dalam perumpamaan, tidak ada masa untuk disia-siakan. 
Makanan telah disediakan, namun masih ada ruang untuk 
lebih ramai tetamu. Terdapat tempoh masa tertentu di 
mana tugas itu harus diselesaikan. Esok akan terlambat; 
hamba terpaksa menemukan dan memaksa tetamu untuk 
menghadiri jamuan pada hari itu!
Kedatangan Tuhan kita sudah dekat. Tiada seorang pun 
daripada kita dijanjikan hari esok. Kematian adalah pasti, 
dan ia akan datang kepada kita semua jika Tuhan tidak 
segera kembali. Kita harus memaksa semua orang untuk 
datang sementara undangan untuk datang dan menjamu 
selera sedang dipanjangkan.
Gereja, marilah kita pergi ke semua jalan dan pagar komuniti 
kita - dengan keghairahan, tujuan dan kesegeraan - untuk 
melibatkan orang di mana mereka berada dan seadanya 
mereka, dengan Injil.

KATA 
PENGANTAR 

DARIPADA 
SETIAUSAHA 

AGUNG 2023
Oleh Pr Samuel Ang, Setiausaha Agung NECF

Semasa menyediakan Kata Pengantar untuk renungan 
tahun ini, terdapat satu kenyataan menarik yang ditujukan 
kepada perkhidmatan awam oleh Perdana Menteri 
Malaysia. Perkaranya ialah Budaya Rasa Puas. Permohonan 
beliau yang bersungguh-sungguh adalah untuk melihat 
pelaksanaan perubahan dalam pentadbirannya yang akan 
membantu memulihkan maruah negara dan mengatasi 
rasa puas diri.
Begitu juga, kita gereja Malaysia telah memilih tema tahun 
ini “Desakan Masa”. Selama tiga tahun terakhir sebelum ini, 
gereja terpaksa menghadapi kemunduran akibat pandemik 
dan keadaan politik dan ekonomi. Kini, negara bersedia 
untuk bergerak ke hadapan semasa negara menyambut 
Ulang Tahun ke-60 atas pembentukan Malaysia pada 16 
September 2023.
Tuhan kita Yesus memang mengingatkan murid-muridnya 
tentang perasaan mendesak apabila Dia berkata, “Kita 
harus mengerjakan pekerjaan Dia yang mengutus Aku, 
selama masih siang; akan datang malam, di mana tidak 
ada seorang pun yang dapat bekerja.” (Yohanes 9:4)
Tuhan tahu bahawa kepergiannya dari bumi semakin dekat. 
Terang tidak lama lagi akan ditarik balik, dan kegelapan 
akan memerintah lagi untuk sementara waktu, walaupun 
tidak selama-lamanya.
Dia merasakan betapa mendesaknya untuk melakukan 
pelayanan-Nya di bumi ketika masih siang. Dia sedar 
bahawa Dia bekerja di bawah keterbatasan kefanaan, 
dan sedar betapa singkatnya kehidupan. Peluang untuk 
melayani dan berbuat baik tidak akan kekal selama-
lamanya. Walaupun Yesus menghadapi tentangan 
daripada para pemimpin agama dalam pelayanannya dan 
bahkan berisiko kehilangan nyawa-Nya, belas kasihan-Nya 
mendorong-Nya untuk menyembuhkan orang buta yang 
disebutkan dalam petikan itu.

Begitu juga, kita juga dikekang oleh apa pun masa yang 
tersedia untuk kita. Apa sahaja yang perlu kita lakukan, ia 
mesti dilakukan dengan segera. Kewajipan orang Kristian 
adalah untuk menggunakan masa yang ada padanya, dan 
tiada seorang pun yang tahu berapa banyak yang akan 
berlaku berhubung dengan melayani Tuhan dan sesama 
manusia. Janganlah kita menyesal apabila kita mendapati 
secara tragik bahawa sudah terlambat untuk melakukan 
apa-apa apabila kita menunda-nunda apa yang boleh 
dilakukan.
Gereja memang terhenti tiga tahun yang lalu. Malah pada 
hari ini, ramai pastor dan pemimpin telah mengeluh bahawa 
kehadiran gereja belum mencapai tahap pra-pandemik. 
Terdapat beberapa di antara mereka yang terus bergelut 
dalam usaha untuk mendapatkan anggota mereka supaya 
kembali ke gereja.
Masa melawan kita dan setiap kita mesti menjadikan 
hidup kita bererti untuk Yesus. Kita sedar bahawa hakiki 
kehidupan kita sama pentingnya dengan jangka hayatnya. 
Saya berdoa agar anda mengambil iktibar semasa kita 
membaca renungan yang disediakan dengan setia, dan 
bertindak dengan rasa terdesak. Kerana apabila malam 
tiba, tiada siapa yang boleh bekerja.
Adalah kerinduan terbesar kita bahawa kita semua akan 
didapati setia hingga akhir sebagaimana kita berharap 
untuk mendengar kata-kata ini, ‘hai hambaku yang baik 
dan setia; ...Masuklah dan turutlah dalam kebahagiaan 
tuanmu.” Amin!

DESAKAN 
MASA UNTUK 
KEBANGUNAN 
ROHANI
Oleh Rev. Looi Kok Kim, Pengerusi Komisi Doa NECF

Seruan kepada “Desakan Masa” adalah perintah berkawad 
kepada semua orang yang percaya kepada Kristus. 
Sebarang gangguan dunia yang tidak menyumbang kepada 
pengenapan Amanat Agung (yang kita baca dalam Matius 
28:19-20) tidak mempunyai kaitan yang kekal dengan iman 
kepada Kristus. Sudah tentu, kita hidup dalam masa yang 
berbeza dan sesuatu yang Yesus lakukan dua ribu tahun 
yang lalu mungkin tidak sesuai dengan situasi semasa kita. 
Tetapi prinsip yang mendasari Amanat Agung memberikan 
garis panduan untuk pengikut-Nya dalam setiap zaman 
dan budaya.
Perumpamaan tentang perjamuan besar seperti yang ditulis 
dalam Lukas 14:15-24 menceritakan bagaimana sikap tidak 
responsif dan alasan yang merajuk daripada pemimpin agama 
dan tetamu yang dijemput mengakibatkan pemilik rumah yang 
marah menghantar hambanya keluar untuk memenuhkan 
dewan dengan orang-orang buangan dari masyarakat.
Apakah realiti yang hilang dalam perumpamaan Yesus? 
Jawapannya ialah “kebiasaan melahirkan rasa hina.” 
Apa yang anda ada di sini adalah inti pati pemuridan 
Perjanjian Baru pada zaman moden. Ini bermakna bahawa 
semakin anda terdedah kepada seseorang atau sesuatu, 
semakin kurang penghargaan anda terhadap orang itu, 
atau perkara itu dan semakin cuai anda dalam situasi itu. 
Situasi di sini melibatkan desakan penginjilan. Saya percaya 
kebanyakan orang Kristian mahu menjadi hamba yang 
setia tetapi akhirnya hanya melalui ritual keagamaan. Itu 
tidak memuaskan jiwa. Jauh di lubuk hati, kita semua ingin 
menjadi sebahagian daripada pekerjaan yang mencapai 
kuasa pada Yang Tinggi, bergerak ke dalam masyarakat 
untuk menyerbu pintu neraka.

Tetapi soalannya - bagaimanakah ini boleh berlaku?
Terdapat amaran yang kuat untuk semua orang percaya 
hari ini. Penginjilan dilihat sebagai projek gereja atau acara 
dalam kalendar. Tahun demi tahun, ia menjadi acara biasa 
- hanya dengan pendekatan yang berbeza. Ia telah menjadi 
pilihan peribadi sama ada untuk menyertai atau tidak. Pada 
zaman Yesus, perumpamaan tentang jamuan menunjukkan 
bagaimana para tetamu menolak undangan dengan 
alasan yang boleh kita sebut sebagai alasan yang baik. 
Sambungan yang hilang itu ialah kepekaan untuk memberi 
reaksi kepada siapa itu Kristus. Penolakan tetamu undangan 
adalah simbol penolakan Tuhan oleh pendengar. Pertama 
sekali, para pendengar tidak menangkap desakan masa 
untuk melakukan kerja itu. Dalam erti kata lain, menjangkau 
orang yang hilang bukanlah keghairahan mahupun 
keutamaan. Penginjilan adalah tentang keghairahan dan 
seharusnya sebagai satu gaya hidup. Kita harus menangkap 
semula ini untuk Tuhan!
Ada sesuatu yang mengharukan, sesuatu yang 
menggetarkan, dan sesuatu yang hidup dalam hati Yesus 
ketika Dia menceritakan perumpamaan itu. Seandainya 
para pendengar pada zaman Yesus telah mengetahui isi 
hati Kristus, mereka akan memahami bahawa undangan ke 
jamuan itu bukan hanya tugas yang harus dipenuhi tetapi 
juga, lebih dari itu, keghairahan untuk dihidupi di dalam dan 
di luar sebagai satu gaya hidup. 
Tahun ini, perjalanan 40 Hari Puasa dan Doa ialah 
perintah berkawad yang memfokuskan pada prinsip asas 
kewaspadaan rohani yang akan mengubah anda dalam 
pelayanan Yesus. Adalah menjadi harapan saya bahawa 
renungan harian akan berfungsi untuk membunyikan 
seruan pada masa yang mendesak untuk kebangkitan 
rohani dalam gereja tempatan untuk penginjilan yang 
disengajakan dan, sampai ke suatu tahap tertentu yang 
bererti, untuk menjadi syafaat bagi negara kita.

Kesetiaan tanpa kompromi untuk mengenali Tuhan 
mempunyai dua akar penting semasa anda menjalani 
perjalanan 40 Hari Puasa dan Doa: Roh Kudus dan Firman 
Tuhan. Roh Kudus membantu anda mengenal isi hati Tuhan, 
dan membaca firman Tuhan setiap hari akan membuatkan 
anda tetap fokus dan membolehkan anda menjauhi godaan.
Dengan kasih karunia Tuhan, marilah kita bangkit untuk 
“mengenal Tuhan dan melakukan perbuatan besar” dalam 
masa yang mencabar dan sukar di hadapan. (lihat Daniel 11:32b)

MEMBERI 
KEPADA DANA 
UMUM NECF
Oleh Chan Cheng Lock, Bendahari NECF

Saudara-saudari yang dikasihi dalam Tuhan,
Bagi pihak NECF, saya ingin merakamkan penghargaan yang 
tulus atas sokongan kewangan anda untuk pekerjaan NECF 
selama ini. Ia menghangatkan hati saya untuk mengetahui 
bahawa anda sedang menabur ke dalam Kerajaan Tuhan 
dan mengambil bahagian dalam kemajuan Injil Kasih 
Karunia Tuhan dalam banyak cara. Segala puji bagi-Nya 
kerana membantu NECF memenuhi sebab kewujudannya, 
iaitu, “Untuk mengubah bangsa melalui gereja tempatan.”
Seperti dalam dua tahun terakhir, dana yang diterima 
tahun ini akan diperuntukkan untuk Dana Umum NECF untuk 
membiayai kos operasinya. Untuk tahun 2023, perbelanjaan 
yang dianggarkan adalah RM 728,000, di mana sekitar 
50% akan datang daripada faedah bank dan yuran 
keahlian gereja anggota yang belum kami naikkan sejak 
penubuhannya tahun 1983.
Setiap kali NECF mengajukan permohonan dana, begitu 
ramai teman baik seperti anda yang selalu siap dan 
bersedia memberkati kami, dan semuanya dengan hati 
yang gembira.
Saya sangat diingatkan tentang apa yang Rasul Paulus 
katakan tentang Gereja di Korintus tentang memberikan 
bantuan kewangan kepada orang percaya Yahudi yang 
menghadapi kebuluran di Yerusalem (lihat 2 Korintus 9). 
Dia begitu yakin tentang kesediaan dan keinginan mereka 
untuk memberi sehingga dia merasakan tidak perlu 
baginya untuk menyebut kepada orang percaya di Korintus 
tentang kutipan itu kerana mereka sendiri sebelum ini 
telah mengambil ikhtiar untuk memberi komitmen kepada 
pemberian itu.
Dalam Bab sebelumnya, iaitu 2 Korintus 8, Paulus menggunakan 
Tuhan kita Yesus sebagai model pemberian yang sempurna. 
Dalam ayat 9, “Karena kamu telah mengenal kasih karunia 

Tuhan kita Yesus Kristus, bahwa Ia, yang oleh karena kamu 
menjadi miskin, sekalipun Ia kaya, supaya kamu menjadi 
kaya oleh karena kemiskinan-Nya.” Yesus kaya sebelum 
Dia meninggalkan kemuliaan syurga. Ia menjadi miskin 
dan menanggung kemiskinan ketika Ia menjadi manusia. 
Tuhan menjelma! Yesus bahkan berkata tentang diri-Nya 
sendiri, “Serigala mempunyai liang dan burung mempunyai 
sarang, tetapi Anak Manusia tidak mempunyai tempat untuk 
meletakkan kepala-Nya.” (Matius 8:20)
Bukankah itu luar biasa? Dia menjadi miskin demi anda dan 
demi saya. Ketika Dia mengambil rupa manusia, itu adalah 
pertukaran ilahi di mana kita akan mendapatkan bahagian 
dalam kekayaan dan kemuliaan syurgawi Yesus yang kekal 
sementara Dia mendapat bahagian dalam kemiskinan kita 
dengan menjadi taat kepada salib, bahkan kematian di kayu 
salib. Dia dikuburkan, dan Haleluya, Dia bangkit kembali dan 
sekarang ditinggikan dalam kemuliaan.
Saya akan mengambil sedikit daripada ucapan penutup 
Paulus yang selanjutnya akan lebih memotivasikan kita 
untuk memberi.
“Syukur kepada Allah karena karunia-Nya yang tak 
terkatakan itu!” (2 Korintus 9:15)
Doa dan ucapan berkat saya untuk semua orang dalam 
Tuhan:
“Dan Allah sanggup melimpahkan segala kasih karunia 
kepada kamu, supaya kamu senantiasa berkecukupan di 
dalam segala sesuatu dan malah berkelebihan di dalam 
pelbagai kebajikan.” (2 Korintus 9:8)

Jika anda digerakkan untuk memberikan kepada 
Dana Umum kami, anda boleh melakukannya 
dengan:

• Perbankan secara terus/pemindahan dalam 
talian ke akaun dana umum NECF:
Bank: 
Public Bank
Nama Akaun: 
National Evangelical Christian Fellowship AC3 
Nombor Akaun: 
3218284529 

• Mengimbas kod bar Touch’ n Go yang 
diberikan dalam buku ini, laman web, 
Facebook, Aplikasi NECF, dan 
lain-lain.

Sila hantar bank slip anda ke prayer@necf.org.my 
jika anda melakukan pemindahan dalam talian 
atau masukkan tunai/cek anda ke bank. Resit 
hanya akan diberikan jika diminta.

HARI 1-5

Perumpamaan Tentang 
Perjamuan Besar 

Lukas 14:15-24

15 Mendengar itu berkatalah seorang dari tamu-tamu itu kepada Yesus: 
“Berbahagialah orang yang akan dijamu dalam Kerajaan Allah.”

16 Tetapi Yesus berkata kepadanya: “Ada seorang mengadakan perjamuan 
besar dan ia mengundang banyak orang.

17 Menjelang perjamuan itu dimulai, ia menyuruh hambanya mengatakan 
kepada para undangan: Marilah, sebab segala sesuatu sudah siap.

18 Tetapi mereka bersama-sama meminta maaf. Yang pertama berkata 
kepadanya: Aku telah membeli ladang dan aku harus pergi melihatnya; aku 
minta dimaafkan.

19 Yang lain berkata: Aku telah membeli lima pasang lembu kebiri dan aku 
harus pergi mencobanya; aku minta dimaafkan.

20 Yang lain lagi berkata: Aku baru kawin dan karena itu aku tidak dapat datang.
21 Maka kembalilah hamba itu dan menyampaikan semuanya itu kepada 

tuannya. Lalu murkalah tuan rumah itu dan berkata kepada hambanya: 
Pergilah dengan segera ke segala jalan dan lorong kota dan bawalah ke 
mari orang-orang miskin dan orang-orang cacat dan orang-orang buta 
dan orang-orang lumpuh.

22 Kemudian hamba itu melaporkan: Tuan, apa yang tuan perintahkan itu 
sudah dilaksanakan, tetapi sekalipun demikian masih ada tempat.

23 Lalu kata tuan itu kepada hambanya: Pergilah ke semua jalan dan lintasan 
dan paksalah orang-orang, yang ada di situ, masuk, karena rumahku harus 
penuh. 

24 Sebab Aku berkata kepadamu: Tidak ada seorangpun dari orang-orang 
yang telah diundang itu akan menikmati jamuan-Ku.”

HARI 1    Isnin, 7 Ogos 2023

Marilah, Sebab Segala Sesuatu Sudah Siap
“Tetapi Yesus berkata kepadanya: “Ada seorang 
mengadakan perjamuan besar dan ia mengundang banyak 
orang. Menjelang perjamuan itu dimulai, ia menyuruh 
hambanya mengatakan kepada para undangan: Marilah, 
sebab segala sesuatu sudah siap.” (Lukas 14:16-17)
Ini adalah gambaran yang luar biasa tentang kelimpahan 
kehidupan kekal yang Tuhan tawarkan secara percuma 
kepada manusia. Dia memberikan mata air hidup untuk 
menghapuskan dosa manusia. Apabila kita datang ke meja 
perjamuan-Nya dalam Kristus, belas kasihan, kasih karunia, 
dan pengampunan-Nya disediakan secara percuma. Untuk 
duduk di meja perjamuan-Nya dan menikmati persekutuan 
yang intim dengan Tuhan yang hidup sangatlah 
memperkaya. Perjamuan adalah janji kekekalan bersama 
Dia di syurga. Dia memberi kita Roh Kudus yang mendiami 
kita yang memberi kita kedamaian untuk menggantikan 
kebimbangan kita, sukacita untuk menggantikan depresi 
kita, kuasa untuk mengatasi dosa-dosa kita, dan kemurahan 
hati yang berlimpah untuk hidup dan kebijaksanaan untuk 
membuat keputusan yang tepat.
Sekarang semuanya sudah siap, semuanya disediakan, dan 
manusia hanya perlu menerima undangan ini. Rasul Petrus 
menghuraikannya dalam 2 Petrus 1:3 demikian: “Karena 
kuasa ilahi-Nya telah menganugerahkan kepada kita 
segala sesuatu yang berguna untuk hidup yang saleh oleh 
pengenalan kita akan Dia, yang telah memanggil kita oleh 
kuasa-Nya yang mulia dan ajaib..” Jauh sebelum manusia 
memikirkan Tuhan, Dia memikirkan kita dan menyediakan 
persiapan untuk keselamatan kita. Persiapan-Nya yang 
melimpah bererti kita dipersilakan datang ke meja-Nya 
dan makan sampai kenyang. Dewan perkahwinan itu 
terbuka, tidak ada yang kurang di perjamuan ini; ia adalah 

DOA HARI INI:
• Bapa di syurga, saya datang kepada-Mu dengan hati yang 

bersyukur, kerana Engkau telah menyediakan perjamuan 
besar dan saya ialah salah seorang tetamu-Mu. Saya berdoa 
untuk ramai orang yang belum diundang, agar mereka 
memiliki kesempatan untuk meraikan keabadian mereka 
bersama-Mu. Jadikanlah saya hamba yang setia pergi dan 
mengajak. Dalam nama Yesus, Amin.

• Berdoalah untuk sumber daya yang cukup untuk gereja atau 
pekerja pelayanan jalanan di seluruh Malaysia. Doakan juga 
agar mereka dapat menyampaikan mesej Injil dan kasih 
Tuhan melampaui batas, dan membantu komuniti yang 
memerlukan secara efektif.

• Berdoalah untuk kepimpinan yang kompeten dan fikiran 
yang jelas dalam kabinet yang menggubal dasar ekonomi 
dan program pembangunan yang mengambil kira kebajikan 
dan kepentingan semua lapisan masyarakat.

perjamuan yang sempurna. Dia telah menyediakan tempat 
bagi mereka yang percaya pada perjamuan yang dibayar 
oleh darah Anak-Nya, Yesus.
Selepas anda mengalami kebaikan-Nya, bolehkah anda 
pergi dan mengundang orang lain yang belum diselamatkan 
dan berkata, “Marilah, sebab segala sesuatu sudah siap”?

HARI 2    Selasa, 8 Ogos 2023

Alasan Lemah Untuk Undangan Yang Besar
“Tetapi mereka bersama-sama meminta maaf. Yang 
pertama berkata kepadanya: Aku telah membeli ladang 
dan aku harus pergi melihatnya; aku minta dimaafkan. Yang 
lain berkata: Aku telah membeli lima pasang lembu kebiri 
dan aku harus pergi mencobanya; aku minta dimaafkan.” 
(Lukas 14:18-19)
Tiga alasan yang diberikan adalah tentang harta benda. Para 
jemputan sibuk dan mereka menjadualkan acara mereka, 
memberi keutamaan kepada acara yang mereka hargai.
Undangan ketiga berkata, “Aku baru kahwin dan kerana 
itu aku tidak dapat datang” (Lukas 14:20). Hubungan dan 
tanggungjawab keluarga menghalang. Tuan rumah 
mengharapkan tetamunya untuk datang dengan senang 
hati ke perjamuan tetapi mereka menolak untuk hadir. 
Mereka sibuk dengan urusan mereka sendiri yang mereka 
anggap lebih mendesak, relevan, dan signifikan. 
Dengan memperhatikan ini, mereka berharap kerinduan 
mereka yang lebih mendalam dapat dipenuhi. Mereka 
tidak tahu bahawa Perjamuan itu akan memuaskan setiap 
dahaga dan kelaparan jiwa mereka. Ada tertulis dalam 
Yohanes 10:10, “Aku datang, supaya mereka mempunyai 
hidup, dan mempunyainya dalam segala kelimpahan. 
”Anda mungkin tertanya-tanya, “Bagaimanakah orang 
boleh menolak undangan itu?” Ini bukan undangan biasa! 
Itu adalah undangan peribadi ke perjamuan kehidupan 
kekal. Namun Yesus dengan jelas memberi amaran bahawa 
sesetengah orang akan menolak undangan-Nya untuk 
Perjamuan Besar. 
Hari ini ketika kita berkongsi Injil kepada orang lain, kita juga 
mendapat semua alasan yang lemah kerana keutamaan 
yang salah dalam hidup mereka. Jangan izinkan alasan yang 

lemah itu membuat kita yang berkongsi Injil berasa seperti 
gagal. Setiap kali Injil dikongsi dan ditolak, ketahuilah bahawa 
Yesuslah Satu-satunya yang mereka tolak, bukan kita!
Yesus sedang memberi undangan-Nya, “Marilah, kerana 
Aku telah mempersiapkan segalanya bagimu untuk 
diselamatkan daripada penghakiman Tuhan dan untuk 
makan bersama-Ku untuk selama-lamanya.” Mari terus 
tetap tabah dan menyampaikan undangan Perjamuan 
Besar kepada mereka yang bersua dengan kita.
Hari ini, mahukah anda memperkenalkan YESUS kepada 
dunia yang hilang?

P E R U M PA M A A N  T E N TA N G  P E R J A M U A N  B E S A R

DOA HARI INI:
• Bapa di syurga, bukalah mata orang-orang yang buta dan 

hilang oleh keinginan dan kekayaan duniawi, supaya mereka 
melihat sekilas cahaya syurgawi, dan disentuh oleh Injil kasih 
karunia dan belas kasihan. Dalam nama Yesus, Amin

• Berdoalah agar lebih ramai pengetua dan guru yang 
beriman akan memasuki ladang tuaian di kampus untuk 
membantu merintis persekutuan Kristian dan mewujudkan 
serta memupuk program pemuridan di kalangan orang 
percaya di sekolah, kolej dan universiti.

• Berdoalah agar Perdana Menteri Malaysia mempunyai 
kebijaksanaan untuk melaksanakan dasar luar yang 
seimbang dan pragmatik dengan semua pihak perdagangan 
antarabangsa, dan mengekalkan kestabilan di tengah-
tengah pergelutan politik dalam negeri, tanpa menjejaskan 
kebebasan teras seperti kebebasan beragama.

HARI 3    Rabu, 9 Ogos 2023

Tuan Murka
“Maka kembalilah hamba itu dan menyampaikan semuanya 
itu kepada tuannya. Lalu murkalah tuan rumah itu dan 
berkata kepada hambanya: Pergilah dengan segera ke 
segala jalan dan lorong kota dan bawalah ke mari orang-
orang miskin dan orang-orang cacat dan orang-orang 
buta dan orang-orang lumpuh. Kemudian hamba itu 
melaporkan: Tuan, apa yang tuan perintahkan itu sudah 
dilaksanakan, tetapi sekalipun demikian masih ada tempat.” 
(Lukas 14:21-22)
Ketika tuannya mendengar penolakan orang, Dia sangat 
murka. Kita tidak boleh menyalahkan dia kerana marah 
ketika dia mendengar penghinaan kasar dan penolakan 
sebulat suara daripada para tetamunya. Maka dia menyuruh 
hambanya untuk menjemput golongan bawahan. Itu adalah 
tindakan yang mengatakan, “Saya akan menunjukkan 
kepada mereka!” Tuan rumah tidak akan mempunyai rumah 
kosong di jamuannya. Dia akan mempunyai tetamu!
Senarai tetamu yang baharu akan penuh dengan nama 
orang-orang yang tidak dapat membalasnya dengan 
menjemputnya kembali -- orang miskin, orang lumpuh, 
dan orang buta. Mesej yang mendasar dapat dinyatakan 
seperti ini: tragedi penolakan orang Yahudi terhadap Kristus 
telah membuka pintu penebusan bagi orang bukan Yahudi. 
Berkat kerajaan tersedia untuk semua orang yang mahu 
datang kepada Kristus melalui iman.
Ini ialah gambar Tuhan. Telah dikhabarkan kepada kita 
bahawa Tuhan adalah Tuhan yang penuh kasih, dan 
memang demikianlah Dia. Kita diajar bahawa Tuhan mahu 
memberkati kita, dan Dia melakukannya. Kita diajar bahawa 
Tuhan hanya menginginkan yang terbaik untuk kita, dan Dia 
mahu seperti itu. Namun, tahukah kita bahawa Tuhan juga 

adalah Tuhan yang murka dan menghakimi? Mereka yang 
datang kepada-Nya atas undangan-Nya akan mengalami 
kasih dan anugerah-Nya. Mereka yang tidak menerima 
panggilan-Nya akan mengalami murka-Nya. Mereka 
yang menolak undangan Perjamuan Besar akan ditolak 
kemasukan mereka ke Kerajaan Tuhan. Ini akan menjadi 
tragedi terbesar apabila tuannya berkata, ‘Aku tidak pernah 
mengenal kamu! Enyahlah dari pada-Ku, kamu sekalian 
pembuat kejahatan!” (Matius 7:23)

DOA HARI INI:
• Bapa di syurga, ampunilah mereka yang mengabaikan atau 

menolak undangan-Mu. Hidupkanlah hati mereka supaya 
fikiran mereka tidak tumpul dan bodoh. Adalah kehendak-Mu 
agar tidak ada yang binasa melainkan diselamatkan, dan 
kami berdoa untuk keselamatan orang yang kami kasihi yang 
masih belum mengenal Kristus. Dalam nama Yesus, Amin.

• Pekerja sosial Malaysia, yang kebanyakannya adalah 
sukarelawan, menghadapi cabaran besar, terutamanya 
dengan jadual yang padat dan gaji yang rendah. Untuk 
membolehkan Gereja memainkan peranan utama dalam 
membantu golongan yang memerlukan secara amnya, 
berdoalah untuk lebih banyak program latihan kerja sosial 
berlandaskan Alkitab untuk melengkapi orang Kristian 
dengan kemahiran dan pengetahuan yang diperlukan. 
Berdoalah juga untuk kerjasama yang membuahkan hasil 
dan saling memanfaatkan di antara gereja dan Persatuan 
Pekerja Sosial Malaysia.

• Berdoalah agar Yang di-Pertuan Agong menjalankan kuasa 
perlembagaan baginda dengan bijaksana dan adil, berani 
dan tanpa keterlaluan ketika diperlukan, misalnya dalam 
pelantikan Perdana Menteri serta pembubaran Parlimen.

HARI 4    Khamis, 10 Ogos 2023

Rumah-Nya Harus Penuh
“Lalu kata tuan itu kepada hambanya: Pergilah ke semua 
jalan dan lintasan dan paksalah orang-orang, yang ada di 
situ, masuk, karena rumahku harus penuh.” (Lukas 14:23)
Tuan ingin rumahnya penuh. Kita seperti hamba-hambanya, 
yang tugasnya tetap mengundang tetamu sehingga 
gereja kita penuh. Pekerjaan membawa orang kepada 
Tuhan ini tidak akan berakhir sehingga rumah Tuhan penuh. 
Sekarang perhatikan beberapa hal dalam petikan ini yang 
membantu kita ketika kita memberitahu orang lain tentang 
Kristus. Mengapakah Tuhan ingin rumahnya penuh? Dia 
tidak ingin ada sebarang kerusi kosong di meja jamuan. 
Tuan juga menyuruh hamba untuk ‘Keluar’. Kita harus keluar 
untuk menuai jiwa bagi kerajaan-Nya.
Menjadi sedar akan jiwa harus merangsang kita untuk 
bersaksi. Yesus ialah teladan kita tentang sikap ini. Lukas 
19:10, “Sebab Anak Manusia datang untuk mencari dan 
menyelamatkan yang hilang.” Tahukah anda bahawa Tuhan 
meminta pertanggungjawaban kita jika kita gagal untuk 
bersaksi? Paulus menulis dalam Kisah Para Rasul 20:26-27; 
“Sebab itu pada hari ini aku bersaksi kepadamu, bahwa aku 
bersih, tidak bersalah terhadap siapapun yang akan binasa. 
Sebab aku tidak lalai memberitakan seluruh maksud Allah 
kepadaku” Paulus menggunakan bahagian Perjanjian Lama 
ini untuk menyatakan pertanggungjawabannya untuk 
memberitakan Injil. Jika Tuhan menempatkan seseorang 
di jalan saya dan saya gagal berkongsi Injil Kristus dan 
memberi amaran kepadanya tentang dosanya, maka 
saya harus memberikan pertanggungjawaban pada Hari 
Penghakiman! Tuhan ingin rumah-Nya penuh!

Semoga Dia memberi kita semangat yang kudus untuk 
melihat orang-orang datang kepada Kristus. Saya percaya 
Tuhan ingin memberkati gereja yang tidak malu akan 
Injil tetapi berjuang untuk memberitakan kebenaran dan 
hanya bergantung pada kuasa Roh Kudus untuk membawa 
pertaubatan sehingga rumah-Nya akan penuh.

P E R U M PA M A A N  T E N TA N G  P E R J A M U A N  B E S A R

DOA HARI INI:
• Bapa di syurga, berikan kami semangat yang kudus untuk 

melihat orang datang kepada Kristus. Berikan kami hati yang 
tidak akan pernah malu dengan Injil, supaya kami akan terus 
memberitakan kepada dunia bahawa Engkaulah Jalan, 
Kebenaran, dan Kehidupan. Dalam nama Yesus, Amin.

• Berdoalah agar misi menjadi nadi setiap gereja di Malaysia, 
menyumbang kepada penjangkauan tempatan, kebangsaan 
dan dunia sama ada secara langsung atau tidak langsung. 
Berdoalah agar gereja-gereja dapat mewujudkan rasa 
kesedaran dan pemilikan di kalangan anggota mereka untuk 
mengambil bahagian dalam kapasiti individu atau korporat.

• Berdoalah agar semakan dan imbangan yang sewajarnya 
dilaksanakan dan ditadbir dengan betul berhubung dengan 
pelaksanaan kuasa polis untuk menyiasat dan mencegah 
jenayah. Berdoalah juga agar polis menangani jenayah 
rentas sempadan secara profesional.

HARI 5    11 Ogos 2023, Jumaat

Hadapi Penghakiman Tuhan
“Sebab Aku berkata kepadamu: Tidak ada seorangpun 
dari orang-orang yang telah diundang itu akan menikmati 
jamuan-Ku.” (Lukas 14:24)
Apakah yang Yesus katakan? Kepada orang yang berjanji 
untuk datang tetapi gagal melakukannya, yang matanya 
tertuju pada dunia ini dan bukan syurga, yang mengaku 
beriman kepada-Nya tetapi tidak benar-benar memilikinya, 
Dia berkata, “Tidak seorang pun dari mereka ini yang akan 
merasai perjamuan-Ku.”
Meskipun Yesus berbicara sebagai orang ketiga pada 
awalnya tentang seorang lelaki yang tidak dikenali yang telah 
menyediakan perjamuan, ternyata itu adalah jamuan-Nya 
sendiri. Siapa pun yang mengabaikan undangan-Nya memilih 
tujuan mereka sendiri—mereka terlepas jamuan itu begitu 
saja. Begitu pula dengan penghakiman Tuhan ke atas mereka 
yang menolak Kristus: mereka tidak akan pernah merasakan 
sukacita syurga. Tidak ada peluang kedua. Orang mungkin 
tidak mendapatkan peluang lain untuk menerima Kristus 
sebelum kematian mereka. Ibrani 9:27-28 mengatakannya 
dengan ringkas, “Dan sama seperti manusia ditetapkan untuk 
mati hanya satu kali saja, dan sesudah itu dihakimi, demikian 
pula Kristus hanya satu kali saja mengorbankan diri-Nya 
untuk menanggung dosa banyak orang. Sesudah itu Ia akan 
menyatakan diri-Nya sekali lagi tanpa menanggung dosa 
untuk menganugerahkan keselamatan kepada mereka, yang 
menantikan Dia.”
Bagi mereka yang telah menerima undangan, jamuan itu 
luar biasa. Kita akan berseronok TETAPI bagaimana dengan 
mereka yang belum mendapat undangan? Sebahagian 

besar dunia di sekitar kita hilang. Ada yang telah diundang 
tetapi menolaknya, sementara yang lain belum mendengar 
tentangnya. Mari pergi dan beritahu mereka bahawa mereka 
diundang. Berapa banyak yang telah kita lakukan dan berapa 
banyak yang harus dilakukan? Tuhan masih secara peribadi, 
penuh semangat, dan aktif menghulurkan undangan-Nya.
Bagaimanakah dengan kita?

P E R U M PA M A A N  T E N TA N G  P E R J A M U A N  B E S A R

DOA HARI INI:
• Bapa di syurga, kami berdoa agar kami tidak lelah melakukan 

kebaikan, dan tidak akan berputus asa atau menyerah untuk 
berkongsi Injil Kristus, kerana Engkau telah mempercayakan 
mandat tersebut kepada kami. Dalam nama Yesus, Amin

• Berdoalah agar usaha penanaman gereja akan disemarakkan 
semula dan menjadi semangat dan visi gereja-gereja di 
Malaysia, terutamanya di kalangan gereja yang mempunyai 
sumber yang besar, supaya orang-orang di kawasan 
terpencil akan mendengar Berita Baik tentang Yesus Kristus 
dan dimuridkan dalam jalan Tuhan.

• Berdoalah untuk perlindungan Tuhan ke atas kampung-
kampung di pesisiran pantai dan kawasan rendah yang lain, 
agar kedua-dua orang dan harta benda terhindar daripada 
bencana yang teruk semasa musim tengkujuh dari bulan 
Oktober hingga Mac. Berdoalah juga agar faktor-faktor yang 
boleh dikawal, seperti sistem perparitan yang lemah, akan 
diperbaiki di kawasan bandar.

28



HARI 6-10

Desakan Masa
Matius 22:1-14

1 Lalu Yesus berbicara pula dalam perumpamaan kepada mereka:
2 “Hal Kerajaan Sorga seumpama seorang raja, yang mengadakan 

perjamuan kawin untuk anaknya.
3 Ia menyuruh hamba-hambanya memanggil orang-orang yang telah 

diundang ke perjamuan kawin itu, tetapi orang-orang itu tidak mau datang.
4 Ia menyuruh pula hamba-hamba lain, pesannya: Katakanlah kepada 

orang-orang yang diundang itu: Sesungguhnya hidangan, telah kusediakan, 
lembu-lembu jantan dan ternak piaraanku telah disembelih; semuanya 
telah tersedia, datanglah ke perjamuan kawin ini.

5 Tetapi orang-orang yang diundang itu tidak mengindahkannya; ada yang 
pergi ke ladangnya, ada yang pergi mengurus usahanya,

6 dan yang lain menangkap hamba-hambanya itu, menyiksanya dan 
membunuhnya.

7 Maka murkalah raja itu, lalu menyuruh pasukannya ke sana untuk 
membinasakan pembunuh-pembunuh itu dan membakar kota mereka.

8 Sesudah itu ia berkata kepada hamba-hambanya: Perjamuan kawin telah 
tersedia, tetapi orang-orang yang diundang tadi tidak layak untuk itu.

9 Sebab itu pergilah ke persimpangan-persimpangan jalan dan undanglah 
setiap orang yang kamu jumpai di sana ke perjamuan kawin itu.

10 Maka pergilah hamba-hamba itu dan mereka mengumpulkan semua 
orang yang dijumpainya di jalan-jalan, orang-orang jahat dan orang-orang 
baik, sehingga penuhlah ruangan perjamuan kawin itu dengan tamu.

11 Ketika raja itu masuk untuk bertemu dengan tamu-tamu itu, ia melihat 
seorang yang tidak berpakaian pesta.

12 Ia berkata kepadanya: Hai saudara, bagaimana engkau masuk ke mari 
dengan tidak mengenakan pakaian pesta? Tetapi orang itu diam saja.

13 Lalu kata raja itu kepada hamba-hambanya: Ikatlah kaki dan tangannya 
dan campakkanlah orang itu ke dalam kegelapan yang paling gelap, di 
sanalah akan terdapat ratap dan kertak gigi.

14 Sebab banyak yang dipanggil, tetapi sedikit yang dipilih.”

HARI 6    Sabtu, 12 Ogos 2023

Desakan Masa Ini! Panggilan Bangun!
Alkitab dipenuhi dengan pengingatan akan pentingnya 
mengenali desakan masa kita. Setiap orang percaya harus 
menanam rasa desakan, menyedari bahawa setiap saat 
adalah penting. Masa kita sangat berharga, dan mensia-
siakannya tidak hanya bertentangan dengan kitab suci tetapi 
juga tidak dapat diterima. Sementara menunggu Tuhan 
itu perlu, Tuhan (Raja) tidak boleh menunggu kita (tetamu 
undangan)! Adakah kurangnya rasa mendesak, kebijaksanaan, 
dan penangguhan kita mencabar kesabaran Tuhan?
Efesus 5:16 mengingatkan kita untuk memanfaatkan waktu 
kita sebaik-baiknya, kerana hari-hari ini adalah jahat. Kolose 
4:5 memerintahkan kita untuk berjalan dengan bijaksana dan 
memanfaatkan waktu sebaik mungkin ketika berhadapan 
dengan orang-orang di luar iman percaya kita.
Yesus, model dan pola kita, menyelesaikan banyak hal hanya 
dalam waktu tiga tahun setengah. Namun, beberapa antara 
kita telah menjadi orang Kristian selama bertahun-tahun dan 
kurang memanfaatkan waktu. Yesus memberi contoh hidup 
yang dijalani dalam desakan - melalui doa, menjangkau yang 
terhilang, menyembuhkan, dan menentang kemunafikan 
agama. Dia menegur orang Farisi kerana ketidakmampuan 
mereka memahami masa (lihat Matius 16:3). Pertanyaan 
kritikalnya ialah: dapatkah anda kenal pasti waktu dan apakah 
anda tahu waktu sekarang?
Itu bermula dengan menjadi sedar dan waspada di dalam hati, 
fikiran, dan jiwa kita. Sebagaimana Roma 13:11-12 menyatakan, 
“Hal ini harus kamu lakukan, karena kamu mengetahui keadaan 
waktu sekarang, yaitu bahwa saatnya telah tiba bagi kamu 
untuk bangun dari tidur....telah hampir siang...”

DOA HARI INI:
• Tuhan Yesus, berikan kami kebijaksanaan untuk mengetahui 

masa dan keadaan mendesaknya untuk melakukan apa 
yang perlu dilakukan. Segarkan kembali visi kami untuk 
Kerajaan-Mu agar kami fokus pada mengejar tujuan yang 
telah Engkau tetapkan untuk kami. Amin.

• Berdoalah agar gereja di tempat yang sama akan terus 
bekerjasama untuk kesejahteraan komuniti mereka secara 
keseluruhan dan agar terang Kristus akan bersinar di daerah 
mereka. Berdoalah juga agar gereja yang mempunyai 
lebihan akan memberi sokongan mereka kepada gereja 
atau pelayanan yang mengalami pergumulan baik dalam 
tenaga, kemahiran, atau kewangan.

• Tanah runtuh ialah salah satu bencana alam yang paling 
biasa di Malaysia, menimbulkan ancaman besar kepada 
nyawa dan harta benda. Berdoalah agar langkah-langkah 
pencegahan dan keselamatan dilaksanakan di kawasan 
yang terdedah kepada tanah runtuh, dan orang ramai akan 
mengambil langkah berjaga-jaga yang diperlukan apabila 
melakukan kegiatan di tempat-tempat ini.

HARI 7    Ahad, 13 Ogos 2023

Bangunlah Wahai Yang Tidur!

Pernahkah anda menemukan diri anda terperangkap dalam 
gangguan hidup, dan hal-hal yang menghabiskan waktu dan 
tenaga anda tidak selaras dengan panggilan Kristus? Raja 
memanggil orang-orang yang diundang untuk menghadiri 
makan malam pernikahan anaknya, tetapi ramai yang 
menolaknya kerana sibuk dengan segala macam aktiviti (lihat 
Matius 14:2-5). Ramai orang yang telah berjalan dengan Tuhan 
selama bertahun-tahun boleh tertidur secara rohani pada 
waktu yang salah.
Yunus tidur pada waktu yang salah (lihat Yunus 1:5). Simson 
tidur dengan orang yang salah dan di tempat yang salah 
(lihat Hakim-Hakim 16), menyebabkan kejatuhannya. Dan 
murid-murid tidur semasa waktu kritikal Yesus, gagal berjaga 
dan berdoa (lihat Matius 26:36-46).
Kita perlu bertanya pada diri sendiri apakah kita benar-benar 
terjaga dan hidup di dalam Kristus atau apakah kita membiarkan 
gangguan hidup menguasai kita. Kita dapat terjebak dalam hal-
hal yang perlu seperti pekerjaan, keluarga, pendidikan, waktu 
lapang, dan bahkan pelayanan, yang secara tidak sengaja 
dapat menghilangkan keperluan mendesak yang kita perlukan 
dan menurunkan takhta Kristus dalam hati kita.
Ketika kita mengutamakan yang sementara daripada yang 
kekal, kita berisiko kehilangan keterdesakan bahawa Tuhan 
memanggil kita untuk memberitakan Injil, menjadi garam dan 
terang, dan berdiri di jurang bagi masyarakat yang merosot. 
Kita harus menumpukan pandangan kita pada Kristus dan 
Firman-Nya agar tidak terganggu oleh kesia-siaan dunia ini. 
Firman-Nya penuh kuasa, membawa kebangunan rohani 
dalam hati kita dan memicu keadaan mendesak untuk masa 
yang kita hidup.

Gangguan apa yang menghalang anda untuk berfokus pada 
hal-hal kekal Tuhan dan memberitakan Injil kepada orang lain? 
Luangkan masa hari ini untuk berurusan dengan hal-hal itu.

DOA HARI INI:
• Tuhan Yesus, bangunkan kami dalam Roh-Mu jika kami telah 

tertidur pada saat ini apabila kami sepatutnya berjaga-jaga 
untuk siap melayani tujuan-Mu. Jauhkan kami daripada 
gangguan yang tidak bernilai dan biarkan fikiran dan roh 
kami dipenuhi oleh kedahsyatan-Mu. Amin.

• Berdoalah agar Tuhan mengurapi mereka yang melayani di 
kalangan janda, dan agar janda-janda itu akan mengalami 
jamahan lembut daripada Tuhan dengan penyembuhan 
emosi dan fizikal. Berdoalah agar mereka dapat melepaskan 
diri daripada kekurangan kewangan, dan mencari cara 
untuk menyara diri dan keluarga.

• Kadar kemiskinan di Malaysia telah bertambah baik 
daripada 7.6% pada 2016 kepada 5.6% pada 2019 (seperti 
yang disemak semula Pendapatan Garis Kemiskinan pada 
2019) dengan kadar kemiskinan tegar sebanyak 0.4%. Sabah 
kekal sebagai negeri termiskin dengan 25.3% penduduk 
hidup di bawah Garis Kemiskinan, diikuti Kelantan (21.2%) & 
Sarawak (12.9%) dalam perangkaan 2020. Berdoalah untuk 
kesungguhan politik bagi kerajaan persekutuan dan negeri 
untuk melaksanakan dasar kemajuan dan pembangunan 
yang sewajarnya dan bekerjasama rapat dengan sektor 
swasta untuk mengenal pasti faktor-faktor mendasari untuk 
mengurangkan kemiskinan di negara ini.

HARI 8    Isnin, 14 Ogos 2023

Dengar Suara Roh
Kebangkitan Asbury: Tidak ada skrin besar, tidak ada 
mesin asap, tidak ada kumpulan penyembahan mewah, 
atau pembicara terkenal! Kita sudah terlalu lama 
mengizinkan budaya zaman kita menetapkan bagaimana 
kita menjangkau masyarakat. Dan semuanya dengan 
mengabaikan masalah inti yang mendesak pada zaman 
kita - pertaubatan yang autentik.
Kebangunan rohani bermula dengan kita secara individu 
menerima tanggungjawab untuk memiliki hubungan yang 
benar dengan Kristus. Kita harus:
1. Mengenal pasti keperluan kita akan kebangunan rohani 

peribadi.
2. Bertaubat daripada dosa dan tabiat berdosa kita - tidak 

ada berhala rahsia di hati kita.
3. Mintalah Roh Kudus memenuhi kita untuk kebangunan 

rohani dan mengandalkan sepenuhnya kepada-Nya.
4. Serahkan sepenuhnya kehendak kita kepada Tuhan.
Dalam 1 Raja-Raja 18:41, Elia mendengar suara hujan yang 
lebat, sementara yang lain mungkin hanya mendengar 
bunyi angin kebuluran yang kering. Mungkin kita kebuluran 
mendengar suara Roh dan mentaati Firman-Nya, 
mengakibatkan kebuluran mukjizat, pertaubatan sejati, dan 
doa kebangunan rohani yang gigih dan tekun.
Kita perlu mendengar apa yang dikatakan oleh Roh dan 
berdoa, terus-menerus. Doa yang tekun mematahkan 
kebuluran rohani dan datang dari hati yang menyerah 
kepada Tuhan dalam iman dan ketaatan.

Seperti Elia, janganlah kita berputus asa tetapi mendengar 
suara hujan lebat, dan terus berdoa sampai kita melihat 
jawapan daripada Tuhan. Jangan berputus asa tetapi 
teruskan mendengar suara Roh dan berdoa untuk 
kebangunan rohani yang sejati.
Dapatkah kamu mendengarnya?!

DOA HARI INI:
• Tuhan Yesus, jauhkan telinga kami yang duniawi daripada 

mendengar tuntutan dan keperluan hidup yang tiada 
kesudahannya. Bukalah telinga rohani kami sehingga kami 
mendengar dalam roh kami panggilan lembut dan hati-Mu. 
Biarlah kami mendengar dan menaruh harapan kepada-
Mu dan mengharapkan perbuatan-perbuatan-Mu yang 
ajaib dinyatakan. Amin.

• Berdoalah agar Tuhan menyediakan tenaga kerja, kemahiran, 
dan kewangan yang mencukupi untuk organisasi Kristian 
dan gereja dalam kerja bantuan bencana mereka, dan 
agar terdapat lebih banyak kerjasama untuk meningkatkan 
kecekapan dan keberkesanan dalam pembinaan semula 
kehidupan dan rumah.

• Berdoalah untuk menentang rasuah sistemik yang telah 
lama wujud di sektor awam dan swasta. Berdoalah untuk 
kebijaksanaan dan keberanian untuk sektor awam agar 
mereka tidak menyerah kepada rasuah, dan integriti untuk 
anggota sektor awam agar mereka tidak merasakan 
keperluan untuk meminta rasuah atau sebaliknya memberi 
sebarang keuntungan yang tidak adil.

HARI 9    Selasa, 15 Ogos 2023

Pergi ke Jalan-jalan Raya dan 
Persimpangan-Persimpangan Jalan

Seruan untuk “PERGI ke Jalan Raya dan Persimpangan Jalan” 
adalah pengingatan akan kekuatan Injil untuk mengubah 
kehidupan dan membawa penyembuhan bagi dunia 
yang hancur. Injil memiliki kuasa untuk mengubah hati, 
menyembuhkan yang sakit, memulihkan kehidupan yang 
hancur, dan memberikan tujuan kepada individu. Namun, 
di sebalik potensi yang luar biasa ini, ramai antara kita tidak 
memiliki keyakinan, ketabahan, konsistensi, dan keberanian 
untuk berkongsi Injil kepada orang lain.
Ketika kita mengisytiharkan undangan Kristus, kita membawa 
harapan dan penyembuhan bagi dunia yang sedang mencari 
jawapan. Masalah dan isu yang dihadapi masyarakat kita 
tidak akan hilang dengan sendirinya. Terpulang kepada kita 
untuk menunjukkan kepada orang lain apa ertinya menjalani 
kehidupan dengan kebebasan, tujuan, dan iman yang 
sejati. Kita harus berkongsi Injil dengan perkataan kita dan 
mengamalkannya dalam kehidupan seharian kita.
Perumpamaan itu adalah pengingatan yang kuat akan kasih 
dan anugerah Tuhan yang ditawarkan kepada semua orang, 
tidak kira siapa mereka. Ini bukan hanya tentang akhir zaman 
atau penghakiman, tetapi panggilan untuk mengalami kasih 
dan sukacita hadirat-Nya dan masuk ke dalam hubungan 
yang dalam dan intim dengan-Nya.
Janganlah kita ragu-ragu untuk berkongsi Injil kepada orang 
lain, merangkul kekuatannya untuk mengubah hidup dan 
membawa penyembahan bagi dunia yang hancur. Marilah 
kita pergi ke jalan raya dan persimpangan jalan serta 
berkongsi berita baik tentang undangan Kristus dengan 
keberanian dan keyakinan. Ia merupakan penghormatan dan 
tanggungjawab kita untuk berkongsi dengan orang lain.

DOA HARI INI:
• Yesus yang dikasihi, tolong kami untuk mengenal pasti 

jalan raya dan persimpangan jalan kami supaya kami tidak 
akan terlepas peluang untuk berkongsi tentang Kristus 
dengan orang lain. Sungguh suatu sukacita yang besar 
melihat ramai orang datang kepada-Mu dan menerima 
keselamatan mereka. Amin.

• Berdoalah agar Tuhan memberi ilham kepada gereja, 
kelompok sel, dan individu untuk menyampaikan mesej Injil 
dengan cara yang relevan dan mendesak kepada keluarga, 
jiran, komuniti, rakan sekerja, kenalan, dan orang lain di 
sekeliling mereka.

• Kos sara hidup orang ramai telah melambung tinggi selepas 
pandemik dan akibatnya banyak isi rumah mendapati sukar 
untuk menampung kehidupan. Berdoalah agar kerajaan 
dapat membetulkan isu ini dan mengurangkan beban 
rumah tangga biasa, melalui dasar ekonomi yang bijak, 
mengimbangi keperluan industri dan pekerja.

HARI 10    Rabu, 16 Ogos 2023

Menjadi dan Melakukan Dengan Rasa 
yang Mendesak

Perumpamaan tentang perjamuan kahwin dalam Matius 
22:1-14 berfungsi sebagai alegori yang kuat tentang kasih dan 
penerimaan Tuhan yang tanpa syarat, sekaligus memanggil 
kita untuk masuk ke dalam hubungan yang mengubah 
dengan Tuhan. Namun, itu juga berfungsi sebagai peringatan 
terhadap rasa puas diri dan sikap rohani yang acuh tak 
acuh. Itu mengingatkan kita akan pentingnya pertumbuhan 
dan transformasi rohani yang berterusan, dan untuk tetap 
berwaspada dalam mengejar Tuhan.
Untuk melakukan ini, kita harus mengutamakan kerajaan 
Tuhan dan menjalani kehidupan yang benar. Kita harus 
memberitakan Injil melalui hubungan peribadi, penginjilan, 
perbuatan baik, dan belas kasih kepada orang di sekitar kita. 
Selain itu, kita harus memanfaatkan talenta dan sumber daya 
kita sebaik-baiknya untuk kerajaan Tuhan, menjadi pengurus 
yang baik atas apa yang telah Tuhan berikan kepada kita, 
termasuk waktu, wang dan kebolehan kita.
Kita juga dipanggil untuk bersiap siaga dan berjaga-jaga untuk 
Kedatangan Kedua Yesus. Ini melibatkan menjalani kehidupan 
yang kudus dan mulia, tetap mendapat maklumat tentang 
peristiwa semasa berdasarkan nubuatan alkitabiah, dan 
waspada terhadap godaan, gangguan, dan dosa. Selain itu, 
kita dipanggil untuk hidup dengan rasa yang mendesak, sedar 
akan sifat kehidupan yang fana dan pentingnya bersedia 
untuk kekekalan.
Oleh itu, kita harus mengutamakan apa yang benar-benar 
penting, berusaha memanfaatkan setiap kesempatan sebaik-
baiknya, dan bersedia untuk hari apabila kita akan berdiri di 
hadapan Tuhan untuk mempertanggungjawabkan kehidupan 
kita. Akhirnya, kita menerima kasih dan anugerah Tuhan sambil 
berusaha untuk menjalani kehidupan yang memuliakan Dia.

DOA HARI INI:
• Tuhan Yesus, ajar kami cara mengutamakan hari dan 

sumber daya kami. Tunjukkan kepada kami secara individu 
apakah tugas penting dalam hidup kami supaya kami 
dapat menumpukan usaha kami untuk ini. Amin.

• Berdoalah agar Tuhan menganugerahkan hati Bapa-
Nya dan pengetahuan serta teknik yang diperlukan untuk 
membolehkan pekerja pelayanan yatim piatu melindungi, 
memelihara, dan membesarkan anak-anak secara 
alkitabiah dengan iman, harapan, kasih, dan belas kasihan.

• Berdoalah agar Kementerian Kemajuan Desa dan Wilayah 
akan meningkatkan kebajikan masyarakat luar bandar 
dan membina atau menambah baik infrastruktur asas 
kawasan-kawasan tersebut. Berdoalah juga agar penduduk 
kampung diperlengkap dengan lebih banyak kemahiran 
dan pengetahuan untuk memperoleh kuasa pendapatan 
dan peluang pekerjaan yang lebih baik.

HARI 11-15

Memahami Masa
Roma 13:11

11 Hal ini harus kamu lakukan, karena kamu mengetahui keadaan waktu 
sekarang, yaitu bahwa saatnya telah tiba bagi kamu untuk bangun dari 

tidur. Sebab sekarang keselamatan sudah lebih dekat bagi kita dari pada 
waktu kita menjadi percaya.

HARI 11    Khamis, 17 Ogos 2023

Memahami Masa Kini
“Hal ini harus kamu lakukan, karena kamu mengetahui keadaan 
waktu sekarang, yaitu bahwa saatnya telah tiba bagi kamu 
untuk bangun dari tidur. Sebab sekarang keselamatan sudah 
lebih dekat bagi kita dari pada waktu kita menjadi percaya..” 
(Roma 13:11)
Saya dibesarkan di kawasan pedalaman di Sarawak di mana 
kami tinggal dalam masyarakat yang penyayang yang 
dikelilingi oleh alam semula jadi. Pada masa itu, kehidupan 
sangat sukar dan kebanyakan orang tidak memiliki jam 
penggera. Sebenarnya kami bergantung kepada ayam jantan 
untuk membangunkan kami. Ketika ayam berkokok pada jam 
5 pagi, sudah tibanya masa saya bangun dan bersiap untuk 
pergi ke sekolah. Saya harus peka dan terjaga, kalau tidak, saya 
akan terlambat ke sekolah. Begitu juga dengan kehidupan 
rohani kita. Kita perlu peka dan mendengar jam penggera 
(iaitu, Firman dan Roh Tuhan), dan bangun serta bersiap siaga 
untuk bertindak.
Untuk lima hari akan datang, kita akan menumpukan 
pengabdian kita untuk memahami masa. Dalam Roma 13:11, 
Rasul Paulus menasihati orang percaya untuk memahami 
masa kini dan mendesak untuk pemberitaan Injil. Kita perlu 
memahami apa yang sedang berlaku di dunia hari ini dari 
sudut pandangan alkitabiah dan kalender Tuhan (Baca tentang 
tanda-tanda akhir zaman dalam Matius 24). Ketika Tuhan 
membuka mata rohani kita untuk memahami masa kini, kita 
perlu berjaga-jaga dan bangun daripada tidur rohani kita. Kita 
perlu bangun daripada tidur rohani kita dan menyelaraskan 
semula kehidupan, keluarga, dan gereja kita dengan misi dan 
tujuan kekekalan Tuhan. Marilah kita seperti lima gadis bijak 
yang berjaga-jaga dan siap menyambut pengantin bila-bila 
masa (Matius 25:1-13).

DOA HARI INI:
• Tuhan yang Maha Kuasa, bukalah mata rohani saya untuk 

memahami masa kini dari perspektif kekekalan-Mu. Tolong 
saya untuk menerima dengan iman dan taat kepada 
pewahyuan daripada Engkau di dalam Alkitab. Tolong saya 
untuk berjaga-jaga dan bangun daripada tidur rohani. 
Dalam nama Yesus. Amin!

• Berdoalah agar Tuhan memberikan pencerahan kepada 
pekerja senior pelayanan dalam mereka bentuk program 
harian yang membantu menambah baik kehidupan warga 
tua secara holistik, termasuk kesihatan rohani, fizikal, emosi, 
mental, alam sekitar dan hubungan mereka. Doakan agar 
pelayanan ini berjaya menjangkau masyarakat berhampiran.

• Kadar migrasi yang tinggi dari luar bandar ke bandar (sekitar 
75%) dan kemasukan pekerja asing telah menimbulkan 
masalah kemiskinan bandar (45% lebih tinggi daripada 
kemiskinan luar bandar pada tahun 2021). Ini telah menjadi 
lebih teruk apabila kos sara hidup meningkat. Berdoalah 
agar ada yang bersuara di kalangan pihak berkuasa untuk 
memperjuangkan bantuan yang sewajarnya.

HARI 12    Jumaat, 18 Ogos 2023

Memahami Identiti Baharu Kita 
Dalam Kristus

“Hari sudah jauh malam, telah hampir siang. Sebab itu 
marilah kita menanggalkan perbuatan-perbuatan kegelapan 
dan mengenakan perlengkapan senjata terang! Marilah kita 
hidup dengan sopan, seperti pada siang hari, jangan dalam 
pesta pora dan kemabukan, jangan dalam percabulan dan 
hawa nafsu, jangan dalam perselisihan dan iri hati. Tetapi 
kenakanlah Tuhan Yesus Kristus sebagai perlengkapan senjata 
terang dan janganlah merawat tubuhmu untuk memuaskan 
keinginannya.” (Roma 13:12-14)
Saya pernah mendengar sebuah cerita tentang seorang 
pemuda yang bekerja di sebuah syarikat pembalakan. 
Sebelum bertolak ke tempat kerjanya, dia meminta pastor 
untuk mendoakannya agar imannya teguh. Beberapa bulan 
kemudian, pemuda itu datang ke gereja dan pastor bertanya 
khabarnya. Pemuda itu berkata, “Puji Tuhan, Pastor, tiada siapa 
yang tahu saya orang percaya kerana saya mengikuti apa 
yang dilakukan orang. Saya mabuk dan merokok seperti yang 
dilakukan orang lain”. Pastor berasa sedih dan tahu bahawa 
dia mempunyai banyak kerja untuk memuridkan pemuda itu.
Setelah kita memahami masa, bagaimanakah seharusnya kita 
menjalani hidup kita? Dalam Roma 13:12-14, Paulus mendesak 
orang percaya untuk mengetepikan perbuatan kegelapan 
dan mengenakan perlengkapan senjata terang. (Roma 13:13). 
Kita perlu terjaga dan berwaspada, bersikap selaku orang yang 
telah melihat terang Injil (2 Korintus 4). Kita harus memahami 
masa dan berjalan dalam terang sebagai umat Tuhan.
Langkah pertama menuju pemulihan, pembaharuan, dan 
kebangkitan bermula dari dalam diri kita sendiri. Kita harus 

M E M A H A M I  M A S A

secara peribadi rasa beratnya dosa yang telah kita lakukan 
dan betulkan hubungan dengan Tuhan. Kita seharusnya tidak 
lagi memikirkan bagaimana memuaskan keinginan sifat yang 
berdosa kita, melainkan mengenakan pada diri kita Tuhan 
Yesus Kristus (Roma 13:14). Ketika orang yang belum percaya 
melihat perbuatan baik kita, mereka akan memuji Bapa kita 
di syurga (Matius 5:16). Kehidupan kita yang telah berubah 
adalah kesaksian yang kuat untuk orang yang belum percaya.

DOA HARI INI:
• Bapa yang pengasih, saya mohon pengampunan atas dosa 

yang telah saya lakukan terhadap Engkau. Saya tidak dapat 
berubah dengan kekuatan diri sendiri, tetapi Engkau dapat 
menolong saya mengatasi kelemahan saya. Buka mata 
rohani saya untuk memahami identiti baharu saya dalam 
Kristus dan mengikut Engkau dengan sepenuh hati. Dalam 
nama Yesus. Amin!

• Berdoalah agar setiap gereja di Malaysia menjadikan 
pendidikan Kristian sebagai keutamaan semasa mereka 
memikul peranan mereka untuk menjadikan semua bangsa 
murid. Berdoalah agar kandungan pendidikan mereka 
menjadikan Kristus sebagai pusat mereka, Alkitab dasar 
mereka, dan memuridkan anggota mereka sebagai prioriti.

• Pekerja asing membentuk kira-kira 15% daripada tenaga 
buruh kita. Pada Disember 2020, statistik menunjukkan 
bahawa lebih daripada 91% atau 1.4 juta penginapan mereka 
tidak mematuhi peruntukan dalam Akta Standard Minimum 
Perumahan, Penginapan dan Kemudahan Pekerja, 1990. 
Berdoalah agar kerajaan berusaha memastikan layanan 
yang berperikemanusiaan terhadap pekerja asing, dan 
industri akan menyediakan perumahan yang sesuai.

HARI 13    Sabtu, 19 Ogos 2023

Menangkap Degupan Hati Tuhan
“Sebab Anak Manusia datang untuk mencari dan 
menyelamatkan yang hilang.” (Lukas 19:10)
Apabila kita memahami masa, kita akan menangkap degupan 
hati Tuhan untuk dunia. Dapatkah kita mendengar degupan 
hati Tuhan? Tragedi terbesar di gereja kita hari ini adalah kita 
begitu dekat dengan hati Tuhan dalam penyembahan namun 
gagal mendengar degupan hati-Nya. Apakah itu degupan 
hati Tuhan? Degupan hati Tuhan ada di Lukas 19:10 yang 
berbunyi, “Sebab Anak Manusia datang untuk mencari dan 
menyelamatkan yang hilang.”
Apakah satu perkara yang tidak berlaku di syurga? Semua 
orang tahu jawapannya adalah penginjilan. Gereja abad ke-21 
kita menghabiskan jutaan wang ringgit untuk muzik, suasana, 
dan hal-hal sementara yang lain, dan perkara-perkara yang 
menentukan kekekalan tidak terlalu diutamakan. Kenyataannya 
ialah 2.2 bilion orang belum pernah mendengar Injil Yesus, dan 
41,000 orang meninggal dunia setiap hari. Inilah kemiskinan Injil 
– mereka sedang kehilangan Injil.
(Lukas 15:7) “Aku berkata kepadamu: Demikian juga akan ada 
sukacita di syurga kerana satu orang berdosa yang bertobat, 
lebih dari pada sukacita karena sembilan puluh sembilan 
orang benar yang tidak memerlukan pertobatan.”
Seluruh syurga bersukacita ketika satu orang berdosa beralih 
dari Kerajaan kegelapan ke Kerajaan Terang. Mari berdoa agar 
gereja di Malaysia menangkap degupan hati Bapa Syurgawi 
kita untuk jiwa-jiwa yang hilang. Kita dipanggil untuk menjadi 
saksi bagi nama-Nya (Kisah Para Rasul 1:8).

DOA HARI INI:
• Bapa yang penyayang, terima kasih atas anugerah hidup 

kekal yang kami miliki melalui Anak-Mu Yesus Kristus. Tolong 
kami untuk menangkap degupan hati Tuhan dan melihat 
melampaui empat dinding gereja. Tuhan, nyalakan api 
penginjilan dalam diri kami. Dalam nama Yesus yang Maha 
Kuasa. Amin!

• Berdoalah agar semangat dan penggerak di sebalik sekolah 
misi akan terus memberi impak kepada 462 sekolah sedia ada, 
227 daripadanya terletak di Semenanjung Malaysia dan 235 
di Sabah & Sarawak. Walaupun sebahagian besar daripada 
mereka dibiayai oleh kerajaan, berdoalah agar mereka 
mempunyai dana yang mencukupi untuk terus menyumbang 
kepada pembinaan negara melalui pendidikan.

• Berdoalah untuk belas kasihan, kasih karunia dan 
pembebasan Tuhan untuk 182,780 pelarian yang berdaftar 
dengan Pesuruhjaya Tinggi Bangsa-bangsa Bersatu untuk 
Pelarian (UNHCR) Malaysia pada tahun 2022. 85% daripada 
pelarian ini adalah dari Myanmar, kira-kira 50% daripada 
mereka tidak berdokumen. Sebahagian besar, atau 92% tidak 
menerima bantuan dalam apa pun bentuk semasa pandemik 
itu. Tambahan pula, mereka hidup dalam ketakutan yang 
berterusan akan penangkapan, penahanan, pemerasan, 
dan hukuman fizikal, dan menghadapi akses terhad untuk 
penjagaan kesihatan, pendidikan dan pekerjaan.

HARI 14    Ahad, 20 Ogos 2023

Pakailah Setiap Peluang Untuk Menabur Benih
Aku menanam, Apolos menyiram, tetapi Allah yang memberi 
pertumbuhan. Karena itu yang penting bukanlah yang 
menanam atau yang menyiram, melainkan Allah yang 
memberi pertumbuhan. Baik yang menanam maupun yang 
menyiram adalah sama; dan masing-masing akan menerima 
upahnya sesuai dengan pekerjaannya sendiri. (1 Korintus 3:6-8)
Apabila kita memahami masa, kita menggunakan setiap 
kesempatan untuk menabur benih Injil. Bentuk penginjilan 
apakah yang paling berkesan? Penginjilan peribadi merupakan 
bentuk penginjilan yang paling berkesan. Tujuh puluh lapan 
peratus orang mengenal Kristus melalui penginjilan peribadi 
oleh seorang sahabat atau saudara. Kita adalah orang yang 
terbaik yang ditempatkan oleh Tuhan untuk mempengaruhi 
orang lain untuk Kristus kerana kita tahu budaya, pandangan 
dunia, gaya hidup dan pergumulan dalam hidup mereka.
Di 1 Korintus 3:6-8, Paulus menggunakan ilustrasi tentang 
menabur benih dan menyiram tanaman dalam pertumbuhan 
kerajaan Tuhan. Paulus berkata di 1 Korintus 3:6-7, “Aku menanam, 
Apolos menyiram, tetapi Allah yang memberi pertumbuhan. 
Karena itu yang penting bukanlah yang menanam atau yang 
menyiram, melainkan Allah yang memberi pertumbuhan.” 
Orang yang menanam dan menyiram memainkan peranan 
yang berbeza tetapi pada akhirnya Tuhanlah yang menjadikan 
sesuatu bertumbuh. Marilah kita lebih tekun dalam menabur 
dan menyiram Injil bermula dari tempat kita berada – di 
sekolah kita, di tempat kerja, atau di tempat tinggal kita.
Jangan pernah meremehkan nilai satu orang yang dibawa 
kepada Kristus. Pada 21 April 1855, Edward Kimball memimpin 
salah seorang anak Sekolah Minggunya untuk percaya pada 

M E M A H A M I  M A S A

DOA HARI INI:
• Bapa di syurga, berikan kami hati yang penuh kasih dan 

belas kasihan untuk jiwa-jiwa yang hilang di sekeliling kami. 
Tolong kami untuk bersungguh-sungguh dalam mendekati 
orang di sekeliling kami, bermula dari tempat kami berada. 
Jadikan kami tangan dan kaki Yesus untuk membawa 
kasih-Nya di setiap kesempatan. Kami berterima kasih atas 
penghormatan untuk bekerjasama dengan Engkau dalam 
mengembangkan kerajaan-Mu. Kami memohon ini dalam 
nama Yesus. Amin!

• Berdoalah untuk seminari Alkitab di Malaysia, agar 
mereka mempunyai ahli fakulti yang mencukupi, dengan 
perpaduan seimbang pensyarah tempatan dan asing yang 
berpengalaman dan alkitabiah. Berdoalah juga agar mereka 
dapat melaksanakan teknologi canggih dan program latihan 
untuk memudahkan pertumbuhan pengajian teologi, serta 
melahirkan pemimpin dan pastor gereja kontemporari dan 
berwawasan dengan pemikiran dan perspektif Kerajaan.

• Bajet yang diperuntukkan untuk Kementerian Kesihatan 
menduduki tempat kedua dalam Belanjawan Negara 2022. 
Perbelanjaan penjagaan kesihatan dijangka meningkat 
dua kali ganda pada 2028. Berdoalah agar Kementerian 
mewujudkan lebih banyak program kesedaran kesihatan 
dan menggalakkan gaya hidup sihat di kalangan rakyat. 
Berdoalah juga agar Kementerian mencari penyelesaian 
untuk menjadikan peralatan perubatan mewah boleh 
diakses oleh mereka yang memerlukannya, dan tenaga kerja 
perubatan yang mencukupi dan terlatih tinggi akan diambil.

Kristus. Dia tidak menyedari bahawa Dwight L. Moody suatu 
hari nanti akan menjadi penginjil terkemuka di dunia. Tugas 
kita adalah memimpin lelaki dan wanita kepada Kristus; Tugas 
Tuhan adalah memakai mereka untuk kemuliaan-Nya, dan 
setiap orang adalah penting bagi Tuhan.

HARI 15    Isnin, 21 Ogos 2023

Tuhan, Utuslah Lebih Ramai Penuai
Kata-Nya kepada mereka: “Tuaian memang banyak, tetapi 
pekerja sedikit. Karena itu mintalah kepada Tuan yang 
empunya tuaian, supaya Ia mengirimkan pekerja- pekerja 
untuk tuaian itu. (Lukas 10:2)
Apabila kita memahami masa, kita akan melihat desakan 
masa dalam memberitakan Injil. Di kebanyakan gereja, kurang 
daripada 5% anggota memberitakan Injil kepada keluarga, 
jiran, dan kawan-kawan mereka. Yesus berkata dalam Lukas 
10:2, kata-Nya kepada mereka: “Tuaian memang banyak, tetapi 
pekerja sedikit. Karena itu mintalah kepada Tuan yang empunya 
tuaian, supaya Ia mengirimkan pekerja-pekerja untuk tuaian 
itu.” Masalahnya bukan penuaian tetapi kurangnya penuai.
Tuhan memberikan penyelesaian untuk kekurangan penuai di 
bahagian kedua ayat yang mengatakan, “Karena itu, mintalah 
kepada Tuan yang empunya tuaian, supaya Ia mengirimkan 
pekerja-pekerja untuk tuaian itu.” Berdoalah kepada Tuhan 
pemilik tuaian untuk mengirimkan pekerja ke ladang tuaian-Nya.
Amanat Agung bukan hanya untuk pastor, pekerja sepenuh masa, 
atau penginjil. Ia adalah untuk semua orang yang menyebut diri 
sebagai orang Kristian - termasuk anda dan saya. Kekecewaan 
terbesar bagi seorang anggota bomba ialah kegagalannya 
untuk menyelamatkan seseorang dari api kebakaran apabila ia 
berada dalam kuasanya untuk berbuat demikian.
Begitu juga, malapetaka terbesar bagi mana-mana orang 
Kristian ialah kegagalan untuk memberi amaran kepada 
mereka yang sedang menuju ke api kekekalan, apabila dia 
memiliki kuasa untuk berbuat demikian. Berdoalah agar 
kita memberi reaksi seperti Nabi Yesaya dalam Yesaya 6:8 
“Kemudian aku mendengar suara Tuhan berkata, “Siapakah 
yang akan Kuutus? dan siapakah yang mau pergi untuk Aku?” 
Maka sahutku, “Ini saya. Utuslah aku!”

DOA HARI INI:
• Bapa Syurgawi, kami ingin berterima kasih kepada-Mu 

kerana Engkau adalah Tuhan atas tuaian. Kami berdoa 
agar Engkau akan menggerakkan hati orang percaya di 
negara yang dikasihi ini supaya kami menjadi penuai dalam 
Kerajaan Tuhan. Beri kami hati yang penuh belas kasihan, 
keberanian, dan urapan untuk berkongsi Injil kepada orang 
lain. Dalam nama Yesus. Amin!

• Berdoalah agar gereja dengan tim media akan 
mengembangkan dan memaksimumkan peranan mereka 
di luar gereja tempatan mereka untuk menyampaikan Injil 
dan kebenaran Alkitabiah dalam spektrum yang lebih luas. 
Berdolaha agar lebih banyak gereja akan dilengkapi dengan 
kemahiran presentasi media untuk berhubung dengan 
dunia orang muda atau tidak percaya.

• Malaysia menghadapi kedua-dua isu kawasan luar bandar 
yang kurang maju dan kawasan bandar yang terlalu maju. 
Berdoalah agar pihak berkuasa mempunyai kebijaksanaan 
untuk seimbangkan di antara kedua-dua ekstrem supaya 
pembangunan mampan bukan sahaja untuk memenuhi 
keperluan semasa tetapi juga untuk memelihara persekitaran 
dan sumber yang baik untuk generasi akan datang.

HARI 16-20

MENEBUS MASA
Efesus 5:15-17 (AVB)

15 Hiduplah dengan hati-hati – bukan seperti orang tidak arif tetapi 
sebagai orang bijaksana,

16 dan pergunakanlah setiap peluang dengan sebaiknya kerana ini 
zaman durjana.

17 Dengan demikian, janganlah bodoh, tetapi mengertilah kehendak 
Tuhan.

HARI 16    Selasa, 22 Ogos 2023

Hiduplah Dengan Berhati-Hati
Sebab itu, perhatikanlah baik-baik cara hidupmu. Jangan 
hidup seperti orang-orang bodoh; hiduplah seperti orang-
orang bijak. Gunakanlah sebaik-baiknya setiap kesempatan 
yang ada padamu, karena masa ini adalah masa yang 
jahat. Jangan bodoh, tetapi selidikilah apa yang dikehendaki 
Tuhan. (Efesus 5:15-17)
“Perhatikanlah baik-baik cara hidupmu” adalah amaran 
kerana hidup ini penuh dengan godaan dan cabaran. Paulus 
memberi amaran ini supaya kita berhati-hati menjalani 
hidup dengan memberi perhatian penuh kepada setiap 
langkah dan keputusan yang diambil. 
Hidup ini umpama satu perjalanan. Setiap langkah akan 
menentukan arah tuju dan masa depan kita. Itu sebabnya 
Paulus di sini memberi amaran tegas supaya kita benar-
benar memperhatikan setiap langkah hidup kita. Kita harus 
berdoa dan pertimbangkan setiap perkara seperti baik 
atau buruknya sebelum mengambil keputusan. Elakkan 
membuat keputusan untuk sesuatu perkara yang tujuannya 
tidak jelas, meragukan atau samar-samar. Fikirkan akibat 
baik-buruk terutamanya dalam memilih kawan, pasangan 
hidup, dan kerjaya. Pada masa yang sama kita juga perlu 
berhati-hati memilih apa yang kita lihat, tonton, baca dan 
dengar di media sosial atau media masa seperti tv, filem, 
drama, lagu dan musik. 
Marilah kita mengambil serius amaran Paulus ini untuk hidup 
berhati-hati kerana salah langkah akan mengundang padah.
Bagaimanakah dengan hidup anda hari ini? Marilah kita 
hidup dengan berhati-hati supaya hidup anda berpadanan 
dengan panggilan Allah (Efesus 4:1)

DOA HARI INI:
• Ya, Tuhan berikan kami kemampuan untuk hidup dengan 

berhati-hati iaitu hidup yang berpadanan dengan panggilan 
Allah. Ampuni kami kerana selalu melakukan kesilapan 
dan tidak berhati-hati dalam membuat keputusan. Kami 
mohon Roh Kudus membantu dalam setiap kelemahan 
dan kelalaian kami dalam memperhatikan hidup ini. Dalam 
Nama Tuhan Yesus. Amen

• Berdoalah agar setiap gereja tempatan memiliki tim 
kepimpinan yang kuat yang berwawasan, setia, bersatu, 
dan diberkati dengan gabungan yang baik di antara karunia 
dan kebolehan untuk saling melengkapi sehingga anggota 
mereka dibangunkan secara alkitabiah dan dilengkapi 
untuk pekerjaan yang baik

• Berdoalah agar pihak berkuasa yang berkaitan dapat 
mencari jalan dan kaedah untuk meningkatkan kadar sara 
diri makanan (dengan mengambil kira isu seperti perubahan 
iklim), mengurangkan keperluan untuk makanan import, 
dan menyelesaikan masalah kekurangan buruh dalam 
industri perladangan. Berdoalah agar, hasilnya, harga 
makanan asas akan dikawal dan dipantau dengan baik, 
dan keselamatan makanan dan rantaian bekalan akan 
terjamin dalam jangka masa panjang.

HARI 17    Rabu, 23 Ogos 2023

Hidup Bijaksana
“Sebab itu, perhatikanlah baik-baik cara hidupmu. Jangan 
hidup seperti orang-orang bodoh; hiduplah seperti orang-
orang bijak,” (Efesus 5:15)
Allah menginginkan kita hidup dengan bijaksana. Dia 
membekalkan kita dengan tujuh ‘roh-Nya’ (Yesaya 11:2) dan 
salah satu roh itu ialah ‘roh kebijaksanaan’ (Efesus 1:17). Dengan 
kebenaran ini, Bapa kita di syurga menginginkan anak-anak-
Nya hidup dengan bijaksana.  
Apakah itu roh kebijaksanaan? Roh kebijaksanaan berbeza 
dengan roh pengertian dan roh pengetahuan. Menurut Yesaya 
11:2, Roh Allah mengurapi kita dengan roh kebijaksanaan, roh 
pengertian, roh nasihat, roh keperkasaan, roh pengetahuan 
dan takut kepada Tuhan. 
Kebijaksanaan dalam Bahasa Ibrani ialah chochmah, yang 
bermaksud bijak, hikmah; yakni mahir secara seni dan bermoral 
atau berhikmah untuk hidup benar. Kemampuan untuk hidup 
benar, bermoral dan rohani – hidup memuliakan Tuhan. 
Kebijaksanaan menurut Alkitab ialah mentaati segala 
perintah yang tercatat dalam Alkitab.  Dalam erti kata lain, 
kebijaksanaan ialah penyatuan pengetahuan Firman Tuhan 
dengan tindakan. Inilah yang diibaratkan Yesus; “Sesiapa yang 
mendengar dan menurut perkataan-Ku ini ibarat orang bijak 
yang membina rumah di atas batu. Hujan mencurah, banjir 
melimpah dan angin kencang melanda, tetapi rumah itu tidak 
runtuh kerana berasaskan batu. Sesiapa yang mendengar 
tetapi tidak menurut perkataan-Ku ini ibarat orang bodoh 
yang membina rumah di atas pasir. Hujan mencurah, banjir 
melimpah dan angin kencang melanda, lalu runtuhlah rumah 
itu, punah ranap!” (Matius 7: 24-27)

Pemazmur Daud mengatakan sumber kebijaksanaan ialah; 
“Takut akan TUHAN permulaan kebijaksanaan; pengertian yang 
sempurna ada pada semua yang mentaati perintah-perintah-
Nya. Pujian bagi-Nya kekal selama-lamanya.” (Mazmur 111:10)
Marilah kita mencari hikmah! Hikmah adalah kunci kejayaan 
dan kemuliaan (Amsal 4:5).

DOA HARI INI:
• Ya, Tuhan berikanlah saya hati yang ‘takut akan Tuhan’ supaya 

beroleh hati yang bijaksana. Mampukan saya menjadi pelaku 
Firman-Mu dan bukan orang yang mendengar tetapi tidak 
menurut perintah-Mu. Dalam Nama Tuhan Yesus. Amen.

• Berdoalah agar gereja berusaha ke arah mengukuhkan 
hubungan antara-generasi untuk menghapuskan jurang 
generasi dan meningkatkan interaksi yang lebih erat di 
kalangan anggota mereka, terutamanya di gereja di mana 
kanak-kanak, belia dan orang dewasa ditempatkan dalam 
ibadah yang berbeza dan mempunyai aktiviti yang berasingan.

• Berdoalah agar sistem pendidikan awam selaras dengan 
masa dan keperluan zaman, dan sukatan pelajaran akan 
inklusif, relevan dan dikemas kini. Berdoa untuk kesaksamaan 
di kalangan rakyat dalam akses kepada pendidikan awam. 
Berdoalah agar mereka yang berkhidmat dalam bidang 
pendidikan akan mencapai kecemerlangan yang terbaik, 
dan usaha mereka akan sangat dihargai oleh kedua-dua 
pihak sekolah, pelajar dan ibu bapa.

HARI 18    Khamis, 24 Ogos 2023

Pergunakan Setiap Peluang Dengan Baik
Gunakanlah sebaik-baiknya setiap kesempatan yang ada 
padamu, karena masa ini adalah masa yang jahat. (Efesus 5:16)
Pengurusan masa adalah cabaran terbesar semua orang. 
Terlalu banyak perkara yang perlu dilakukan dalam masa 
yang terhad. Ada beberapa perkara yang mustahak dan tidak 
boleh ditawar-menawar seperti masa tidur, masa bekerja, 
dan masa bersama keluarga. Selain daripada itu, ada banyak 
perkara penting yang memerlukan masa dan tumpuan seperti, 
bersenam, beriadah, beribadah, dan lain-lain. Pembahagian 
masa yang tidak seimbang akan memberi kesan buruk. 
Di sini Paulus memberi alasan mengapa pengurusan masa amat 
penting kerana kita sedang berada dalam “zaman durjana”. 
Mengapakah masa itu amat penting? Masa memiliki tiga 
elemen penting iaitu hidup, peluang dan ruang.  
Masa adalah hidup. Setiap detik masa adalah seperti degupan 
jantung kita. Setiap makluk memiliki jangka hayat yang 
ditentukan oleh masa. Bagaimana kita menjalankan hidup kita 
menentukan jangka hayat  
Masa adalah peluang. Setiap orang diberi 24 jam sehari 
atau 8760 jam setahun. Setiap jam ini adalah peluang yang 
menentukan masa depan sama ada baik atau buruk, berjaya 
atau gagal; sedih atau gembira.  
Masa adalah ruang. Masa menyediakan ‘ruang’ (space) untuk 
seseorang menyediakan diri, menarik nafas panjang, memikir 
atau menimbangkan sesuatu sebelum membuat keputusan 
muktamad. Ruang ini penting dalam hidup kita untuk merefleksi 
dan merenung sesuatu keadaan. Memberi ‘ruang’ kepada 
orang lain dan diri sendiri amat penting.   

Itu sebabnya Rasul Paulus berkata; “pergunakanlah setiap 
peluang [masa] dengan sebaiknya kerana ini zaman durjana” 
(ayat 16). Sekiranya kita gagal memanfaatkan masa iaitu 
hidup, peluang dan ruang yang diberikan oleh Allah, maka kita 
tidak mampu bertahan dalam zaman durjana ini.

DOA HARI INI:
• Ya Tuhan, berikan kami hikmah dan kebijaksanaan dalam 

hal pengurusan masa. Banyak peluang baik yang diabaikan, 
ruang yang tidak dimanfaatkan dan kehidupan yang 
diboroskan untuk hal-hal duniawi. Tolonglah kami ya Tuhan 
untuk mempergunakan setiap peluang dan ruang dengan 
baik untuk kemuliaan Tuhan. Dalam Nama Tuhan Yesus. Amin.

• Berdoalah agar gereja dengan pelayanan pusat 
pengumpulan dan pengagihan makanan untuk orang 
miskin dan memerlukan mendapat bekalan yang baik untuk 
memenuhi keperluan mereka yang dilayani. Berdoalah 
agar Tuhan membuka pintu bagi mereka untuk melayani 
penerima bantuan ini secara individu.

• Banci Penduduk & Perumahan 2020 menunjukkan bahawa 
63.5% penduduk menganut agama Islam, 18.7% Buddha, 9.1% 
Kristian, 6.1% Hindu, dan 2.7% agama lain. Berdoalah agar 
kebebasan beragama dapat ditegakkan dan dihormati 
oleh semua pihak yang berkepentingan dan pihak berkuasa 
dan agar keharmonian dan persefahaman yang lebih erat 
antara kumpulan agama yang berbeza.

HARI 19    Jumaat, 25 Ogos 2023

Menebus Masa
Gunakanlah sebaik-baiknya setiap kesempatan yang ada 
padamu, karena masa ini adalah masa yang jahat. (Efesus 5:16)
Kata kerja ‘Gunakanlah’ juga bermaksud ‘menebus’ – biasanya 
digunakan dalam perniagaan seperti membeli balik dan 
mendapat kembali apa yang sudah hilang. Perkataan ini 
boleh digunakan untuk menebus masa yang sudah berlalu. 
Walaupun seseorang tidak boleh kembali pada masa berlalu, 
tetapi dia boleh menggunakan ‘peluang’ dan ‘ruang’ yang 
ada sekarang untuk melakukan apa yang gagal dilakukan 
pada masa lalu. Contohnya, gagal memberi persepuluhan, 
tidak melakukan kebaikan kepada orang lain dan selalu jatuh 
dalam dosa. 
Dalam hal ini, Allah memberi kita peluang untuk ‘menebus’ 
segala sesuatu yang telah gagal atau hilang dan menggunakan 
peluang yang ada sekarang untuk melakukannya. Dalam 
konteks ‘zaman durjana’ kita berpeluang menggunakan hidup 
kita serta peluang dan ruang yang ada untuk melaksanakan 
kehendak Allah dan masuk dalam rancangan-Nya di bumi ini.
Dengan itu, masa kita di bumi ini adalah perjuangan menentang 
segala jenis kedurjanaan dan oleh sebab itulah Kristus datang 
“melepaskan kita daripada zaman durjana ini, menurut 
kehendak Bapa kita Allah.” (Galatia 1:4). Dengan pengertian 
ini, karya penebusan Kristus berkait-rapat dengan ‘menebus 
masa’ kita yang telah disia-siakan dan digunakan untuk 
kedurjanaan. Tindakan ‘menebus masa’ ini boleh dilakukan 
kerana karya Penebusan sudah dilakukan. Maka sekarang 
kita boleh memilih untuk mempergunakan segala peluang 
dengan baik iaitu untuk digunakan melakukan kehendak dan 
rancangan Allah.

M E N E B U S  M A S A58



DOA HARI INI:
• Ya Tuhan, saya sedar masa lalu tidak boleh dikembalikan. 

Saya juga terlepas banyak peluang untuk berubah dan 
melakukan kebaikan. Puji Tuhan, hari ini saya diingatkan 
bahawa Tuhan sentiasa memberi peluang untuk ‘menebus’ 
masa yang terlepas pada masa lalu. Saya berdoa supaya 
kali ini saya tidak mensia-siakan masa yang ada dan 
menggunakannya untuk melakukan kehendak Tuhan dalam 
hidup saya. Dalam nama Tuhan Yesus. Amin.

• Berdoalah agar konsep pemuridan akan ditanamkan dalam 
minda dan kehidupan anak-anak kecil walaupun mereka 
mengikut di Sekolah Minggu. Berdoalah agar anak-anak 
memupuk hati untuk yang hilang dan yang memerlukan, 
dan agar mereka membesar dengan beban untuk negara 
dan rakyat.

• Berdoalah agar semua kaum di Malaysia dapat berhubung 
antara satu sama lain dengan penuh kasih sayang, 
keamanan dan keharmonian, dan agar tidak ada yang 
menimbulkan isu yang boleh menyebabkan sensitiviti 
kaum. Berdoalah agar parti politik tidak menggunakan isu 
perkauman untuk menimbulkan ketegangan yang tidak 
perlu di kalangan rakyat.

HARI 20    Sabtu, 26 Ogos 2023

Hidup Dalam Rancangan Tuhan
Jangan bodoh, tetapi selidikilah apa yang dikehendaki Tuhan. 
(Efesus 5:15-17)
Perkara terpenting dalam hidup ini ialah ‘mengerti kehendak 
Tuhan’. Mengerti tujuan seseorang diciptakan didunia adalah 
hakikat hidup sebenarnya, sebaliknya hidup diluar rancangan 
Tuhan adalah ‘kebodohan’ dan kesia-siaan. 
Pertanyaan sekarang ialah, bagaimanakah saya boleh 
mengerti kehendak Tuhan dalam hidup saya? 
Memahami dan mengenal-pasti kehendak Tuhan pada 
zaman durjana ini adalah amat sukar. Misi utama Iblis adalah 
memesongkan dan mengaburi tujuan dan rancangan Allah 
bagi seseorang. 
Allah berkata kepada Adam dan Hawa, “pada hari engkau 
memakan buah dari pokok pengetahuan tentang perkara yang 
baik dan yang jahat kerana pada hari engkau memakannya, 
engkau pasti mati.” (Kejadian 2:17). 
Perhatikan apa yang Iblis katakan kepada Hawa, “Kamu pasti 
tidak akan mati“ (Kejadian 3:4). Allah katakan ‘mati’, tetapi 
setan katakan ‘tidak mati’. 
Kehendak Allah ialah ‘jangan makan buah dari pokok 
pengetahuan tentang perkara yang baik dan yang jahat’ tetapi 
setan (si durjana) katakan ‘makan’ supaya menjadi seperti Allah 
dan mengetahui apa yang baik dan apa yang jahat. 
Pertanyaannya, bagaimanakah saya boleh tahu rancangan 
Allah? Jawapannya ialah Alkitab sudah diberikan kepada 
kita sebagai manual kehidupan. Di dalamnya kita akan 
menemukan segala sesuatu yang diperlukan untuk hidup 
dalam rancangan Tuhan.

DOA HARI INI:
• Bapa, berikanlah kami kemampuan menangkap serta 

mengerti rancangan-Mu dalam kehidupan kami sehari-
hari. Berikan kami kepekaan mendengar suara-Mu melalui 
Alkitab dan Roh Kudus agar kami tidak mengarahkan telinga 
kami kepada suara-suara yang lain. Dalam nama Tuhan 
Yesus, amin. 

• Berdoalah agar terdapat usaha sinergi yang lebih besar di 
kalangan pekerja pelayanan belia di gereja atau organisasi 
Kristian supaya strategi konkrit dapat diperoleh untuk 
membentuk pemimpin belia dengan lebih berkesan dan impak 
yang lebih besar. Berdoalah agar belia akan memiliki beban 
untuk berkongsi kesaksian mereka dengan rakan-rakan.

• Baik masa pandemik maupun masa endemik telah 
mengajar kita banyak pelajaran berharga sebagai individu, 
keluarga, masyarakat dan negara. Berdoalah agar kita terus 
mempertahankan, dan tidak mengabaikan, apa yang telah 
kita pelajari, seperti penjagaan diri yang betul, kesedaran 
kesihatan, dan nilai kekeluargaan walaupun kita telah keluar 
dari situasi yang sukar.

HARI 21-25

Bangunlah Gereja
Efesus 5:14

Itulah sebabnya dikatakan: “Bangunlah, hai kamu yang tidur 
dan bangkitlah dari antara orang mati dan Kristus akan 

bercahaya atas kamu.”

HARI 21    Ahad, 27 Ogos 2023

Bangun Daripada Mod Tidur
Bangunlah, hai kamu yang tidur, (Efesus 5:14a)
Komputer mempunyai fungsi yang dipanggil mod tidur di 
mana, selepas tempoh tidak aktif tertentu, kuasa terputus 
daripada bahagian sistem yang tidak digunakan. Pada 
masa yang sama, kuasa minimum dibekalkan ke bahagian 
yang diperlukan untuk mengekalkan data. Walaupun, pada 
bahagian luar komputer kelihatan seperti telah dimatikan, ia 
sebenarnya bukan kerana sistem dalamannya masih berjalan. 
Dengan menyentuh kekunci atau mengklik tetikus, komputer 
akan diaktifkan.
Begitu juga, ramai orang Kristian berfungsi dalam mod tidur. 
Walaupun mereka mengaku Ketuhanan Kristus, mereka tidak 
aktif dalam tujuan-Nya. Mereka mungkin hidup hanya dalam 
acara gereja tetapi akan dimatikan selepas acara selesai. 
Orang percaya seperti ini memerlukan jamahan berterusan, 
jika tidak, mereka akan masuk ke mod tidur.
Paulus dengan tegas memperingatkan jemaat di Efesus, 
“Bangunlah, hai kamu yang tidur.” Nampaknya, gereja tidur 
selepas kejayaan awal pelayanan Paulus di bandar itu.
Apakah yang menyebabkan gereja kehilangan keghairahan 
dan masuk ke mod tidur? Dalam ayat 8, Paulus memuji orang 
percaya kerana keluar daripada kegelapan dan berpindah ke 
terang. Walau bagaimanapun, mereka gagal mengekalkan 
momentum untuk berjalan dalam terang dan kemudiannya 
kembali ke kegelapan.
Berkompromi dengan dunia menyebabkan orang percaya 
tidak berjaga-jaga dan membiarkan kegelapan menyelinap 
masuk. Oleh sebab itu, orang percaya mesti berwaspada 
terhadap roh kompromi dengan mengamalkan kehidupan 

doa yang tidak berkompromi. Yesus berkata “Mengapa kamu 
tidur? Bangunlah dan berdoalah, supaya kamu jangan jatuh ke 
dalam pencobaan.” Kehidupan doa yang kuat mengekalkan 
kebangkitan dan menghalang mod tidur daripada tercetus.

DOA HARI INI:
• Bapa Syurgawi, saya mengaku dosa saya kerana 

berkompromi dengan dunia. Saya tunduk kepada Firman-
Mu untuk tidak mencintai dunia atau apa pun di dunia. Jika 
saya mengasihi dunia, maka kasih Bapa tidak ada di dalam 
saya. Saya ingin terjaga untuk kasih-Mu, hidup untuk tujuan-
Mu, dan aktif untuk dipakai oleh-Mu. Tolong saya membina 
kehidupan doa yang kuat untuk mengekalkan kebangkitan 
peribadi saya dan tidak jatuh ke dalam mod tidur lagi. Amin.

• Berdoalah agar pasangan, ibu bapa, dan anak-anak akan 
sangat diberkati di bawah program dan pelayanan keluarga 
di gereja atau para-gereja masing-masing. Berdoalah juga 
agar keluarga pemimpin pelayanan ini dibina dengan kukuh 
atas prinsip-prinsip yang saleh dan menonjol sebagai teladan.

• Berdoalah agar sistem Kehakiman dan semua Mahkamah 
dari Mahkamah Persekutuan hingga ke Mahkamah Rendah 
berfungsi dengan adil dan saksama dalam mengendalikan 
perbicaraan jenayah dan sivil. Berdoalah agar Yang di-Pertuan 
Agong, Perdana Menteri, dan Majlis Raja-raja mendapat 
kebijaksanaan dalam pelantikan Ketua Hakim Negara serta 
hakim-hakim di semua peringkat. Doakan agar lebih ketelusan 
dalam proses pemilihan hakim-hakim tersebut.

HARI 22    Isnin, 28 Ogos 2023

Bangkit Dari Perbuatan Sia-sia
Bangkitlah dari antara orang mati (Efesus 5:14b)
Paulus tahu semua tentang perbuatan sia-sia kerana, 
sebelum pertaubatannya, dia sangat terlibat dalam keadaan 
itu. Dia berkata kepada gereja di Filipi bahawa jika sesiapa 
mempunyai apa-apa alasan untuk berharap bahawa dia 
dapat menyelamatkan dirinya sendiri, orang itu adalah dia. 
Jika orang lain berfikir bahawa mereka boleh diselamatkan 
dengan apa yang mereka ada, sudah tentu dia boleh kerana 
dia telah disunatkan pada hari kelapan selepas kelahiran. 
Dia dilahirkan dalam suku Benyamin yang asli. Dia adalah 
ahli orang Farisi yang menuntut ketaatan yang paling ketat 
pada setiap hukum dan adat Yahudi. Begitu ikhlasnya dia 
sehingga dia menganiaya Gereja dengan menganggap dia 
menyenangkan Tuhan. Paulus tidak mungkin lebih salah.
Perbuatan apa pun yang manusia lakukan untuk diterima oleh 
Tuhan dan pergi ke syurga adalah perbuatan sia-sia. Tidak kira 
betapa baiknya perbuatan mereka, ia tidak akan cukup baik 
untuk diterima oleh Tuhan kerana ia adalah usaha tangan kita 
- ia adalah perbuatan diri sendiri. Ia adalah perbuatan sia-sia.
Sering kali, perbuatan sia-sia kelihatan baik dari luar tetapi 
tidak - kerana hati yang rosak. Contohnya, Ananias dan Safira 
mahukan reputasi sebagai pasangan yang murah hati tetapi 
tidak mahu membuat pengorbanan yang diperlukan. Mereka 
menyangka mereka boleh lari daripada pembohongan 
mereka, tetapi Tuhan tidak menganggap itu perkara yang 
remeh. Oleh itu, jalan buntu untuk mereka.

B A N G U N L A H  G E R E J A

Orang percaya harus bertaubat daripada perbuatan sia-sia 
dan mengizinkan darah Kristus menyucikan hati nurani mereka 
untuk melayani Tuhan dalam kekudusan. Hasilnya adalah 
perbuatan baik yang membuahkan hasil.

DOA HARI INI:
• Bapa Syurgawi, saya mengaku dosa perbuatan sia-sia 

saya. Saya telah melayani dengan motif tersembunyi, untuk 
kemuliaan yang sia-sia, untuk pujian manusia, dan untuk 
keuntungan mementingkan diri sendiri. Saya juga telah 
meletakkan kepercayaan saya pada perbuatan saya dan 
bukannya bersandar pada kasih karunia- Mu. Saya mengakui 
bahawa keselamatan saya ialah anugerah Tuhan, bukan 
daripada perbuatan. Saya adalah buatan-Mu, diciptakan 
dalam Kristus Yesus untuk melakukan pekerjaan baik. Amin.

• Berdoalah agar Tuhan memakai pelbagai pelayanan 
penyembuhan dan pembebasan untuk membantu ramai 
orang yang tertindas. Berdoalah agar proses pemuridan 
akan tersedia kemudiannya untuk membantu melatih orang 
yang mencari Tuhan untuk bertumbuh secara holistik sebagai 
orang percaya dalam Kristus.

• Penipuan atau Scam (dalam bentuk seperti e-mel, 
panggilan, platform perniagaan dalam talian, perbankan 
dan skim pelaburan) telah menjadi berleluasa dan telah 
menyebabkan kemudaratan besar kepada orang awam. 
Ia lebih halus dan sukar untuk dicegah daripada jenayah 
tradisional seperti rompakan dan kecurian. Berdoalah agar 
orang ramai sedar tentang cara licik dan tipu muslihat ini, 
dan agar pihak berkuasa mencari cara untuk membendung 
kegiatan tersebut.

HARI 23    Selasa, 29 Ogos 2023

Maju Bersama Terang
Kristus akan bercahaya atas kamu (Efesus 5:14c)
Dalam Khutbah di Bukit, Yesus memberitahu murid-murid-
Nya “Kamu adalah terang dunia…. Demikianlah hendaknya 
terangmu bercahaya di depan orang, supaya mereka melihat 
perbuatanmu yang baik dan memuliakan Bapamu yang di 
sorga.” (Matius 5:14, 16)
Cahaya adalah simbol penting budaya Yahudi. Ia digambarkan 
oleh Menorah, sebuah kandil suci dengan tujuh cabang yang 
digunakan di rumah Tuhan di Yerusalem. Ia adalah pelita 
minyak yang sepatutnya menyala secara berterusan untuk 
menerangi tempat itu siang dan malam. Ia dimaksudkan untuk 
menjadi cahaya yang kekal.
Orang Yahudi memahami bahawa mereka telah dipilih untuk 
menjadi terang kepada bangsa-bangsa. Mandat itu dinyatakan 
oleh Yesaya, “Aku ini, TUHAN, telah memanggil engkau untuk 
maksud penyelamatan, telah memegang tanganmu; Aku 
telah membentuk engkau dan memberi engkau menjadi 
perjanjian bagi umat manusia, menjadi terang untuk bangsa-
bangsa,” (Yesaya 42:6)
Walaupun Israel mempunyai panggilan Tuhan dan simbol 
untuk mengingatkan mereka tentang tugas suci mereka untuk 
membimbing dunia daripada kegelapan kepada terang, mereka 
gagal. Oleh itu, mandat telah dipindahkan kepada Gereja.

B A N G U N L A H  G E R E J A

Jika Gereja ingin memenuhi mandat, ia mesti berjalan dalam 
Terang. Sebenarnya, kepala Gereja, Yesus Kristus, adalah terang 
dunia (Yohanes 8:12). Selain Dia tidak ada yang lain. Barang 
siapa berjalan dengan Dia tidak berjalan dalam kegelapan 
melainkan memiliki terang kehidupan yang bersinar. Semoga 
Gereja memenuhi panggilannya dengan maju bersama 
Terang dan bersinar dengan terangnya di dunia untuk 
selesaikan Amanat Agung.

DOA HARI INI:
• Bapa Syurgawi, saya mengaku saya adalah terang dunia. 

Saya memiliki terang kehidupan dalam diri saya. untuk 
bersinar terang di hadapan dunia untuk membawa 
kemuliaan kepada Nama-Mu. Tolonglah saya untuk menjadi 
seperti Menorah, yang menyala siang dan malam secara 
berterusan sebagai cahaya yang kekal untuk kemuliaan-
Mu. Tolong saya selesaikan bahagian saya dalam Amanat 
Agung. Amin.

• Berdoalah agar semua gerakan atau pelayanan doa di 
Malaysia akan melihat dan menerima satu sama lain sebagai 
teman yang saling melengkapi dalam Kristus, dan melayani 
untuk membawa kemuliaan Tuhan dengan kasih dan belas 
kasihan kepada negara.

• Malaysia telah menjadi sumber, pusat transit, dan tujuan 
penyeludupan manusia dalam bentuk pelacuran paksa 
atau buruh paksa. Sebuah sindiket di Kemboja dicurigai atas 
sekitar 150 orang Malaysia yang hilang, menyebabkan rasa 
sakit dan kerugian yang tak terhitung bagi mangsa dan 
keluarga mereka. Berdoalah agar kaum muda waspada 
ketika mencari peluang pekerjaan, dan agar mereka tidak 
diperdaya oleh janji pendapatan yang tidak realistik.

HARI 24    Rabu, 30 Ogos 2023

Sedar Akan Waktu
Dan pergunakanlah waktu yang ada, karena hari-hari ini 
adalah jahat. (Efesus 5:16)
Alkitab banyak kali menyebut tentang kepentingan masa. Paulus 
memberitahu jemaat di Efesus untuk berjalan dengan berhati-
hati, bukan seperti orang bodoh tetapi seperti orang bijak, 
menebus masa kerana hari ini adalah jahat. Apakah alasannya?
Injil tersebar dengan cepat di Efesus dan gereja memperoleh 
ramai orang percaya baru. Walau bagaimanapun, di bawah 
permukaan, masalah telah timbul ke atas gereja oleh 
penyembah dewi Yunani yang dikenali sebagai Diana yang 
Agung. Dewi itu popular, dan orang dari seluruh dunia datang 
melawat kuilnya, yang merupakan pusat kepada ekonomi 
bandar itu.
Pada hari-hari awal pelayanan Paulus, dia dapat menangani 
penyembahan berhala di Efesus. Walau bagaimanapun, 
lama-kelamaan gereja kehilangan semangatnya dan oleh itu 
Paulus menulis untuk memberi amaran kepada orang-orang 
percaya supaya menggunakan masa itu dengan baik kerana 
kuasa jahat kembali menguasai bandar itu. Adalah penting 
bagi gereja untuk menyedari bahaya masa ini.
Malangnya, gereja tidak menghiraukan amaran Paulus. Mereka 
juga tidak menghiraukan amaran oleh malaikat Tuhan untuk 
bertaubat daripada meninggalkan cinta pertama mereka 
(Wahyu 2:4). Akhirnya, mereka kehilangan bukan sahaja 
keunggulan mereka, tetapi juga kesaksian Kristian mereka 
yang sebaliknya boleh mempengaruhi orang lain untuk Kristus.

B A N G U N L A H  G E R E J A

Gereja hari ini menghadapi serangan serupa daripada kuasa 
jahat yang ingin memusnahkan. Budaya dunia yang tidak 
takut akan Tuhan sedang menyusup ke dalam gereja dengan 
kadar yang membimbangkan. Kita tidak boleh mengulangi 
kegagalan gereja di Efesus. Kita mesti sedar tentang masa 
kita berada. Kita mesti menggunakan masa yang ada untuk 
memajukan kerajaan Tuhan dan menghalang kuasa jahat 
daripada menyusup ke gereja dan menguasai bandar.

DOA HARI INI:
• Bapa Syurgawi, saya mengaku saya telah menggunakan 

masa saya dengan bodoh. Saya juga telah meninggalkan 
cinta pertama saya. Saya bertaubat dan memohon kepada-
Mu untuk menolong saya mengatasi godaan budaya jahat 
dunia yang dihadapkan kepada saya serta serangan 
kuasa jahat. Saya mahu menebus diri saya dengan bijak 
menggunakan masa yang saya ada untuk memenangkan 
jiwa. Amin.

• Berdoalah agar kursus dan pelayanan kaunseling yang 
ditawarkan di gereja atau organisasi Kristian akan sangat 
berasaskan Alkitab dan berpusat pada Kristus sehingga 
proses pemulihan akhirnya akan membawa orang kepada 
Tuhan dan identiti mereka dalam Kristus.

• Berdoalah agar pembangunan produk hijau dan industri 
di Malaysia akan terus bertumbuh dan berkembang bagi 
meminimumkan sisa dan pencemaran. Berdoalah agar 
sektor pendidikan dan media sosial membantu mewujudkan 
kesedaran alam sekitar untuk memupuk generasi yang 
mempunyai tingkah laku bertanggungjawab terhadap 
alam sekitar.

HARI 25    Khamis, 31 Ogos 2023

Dipenuhi Dengan Roh Kudus
Tetapi hendaklah kamu penuh dengan Roh, (Efesus 5:18b)
Kehausan rohani - kerinduan yang mendalam untuk sesuatu 
untuk memuaskan keinginan dalaman - adalah faktor utama 
dalam diri manusia. St Augustine pernah berdoa, “Hati kami 
resah sehingga kami mendapat ketenangan dalam Engkau.” 
Sehingga kita minum dari Mata Air yang Hidup, tidak kira apa 
yang kita minum atau berapa banyak yang kita minum, kita 
tidak akan pernah puas.
Paulus memberitahu jemaat di Efesus “Dan janganlah kamu 
mabuk oleh anggur, karena anggur menimbulkan hawa nafsu, 
tetapi hendaklah kamu penuh dengan Roh,” (Efesus 5:18). Rupa-
rupanya, arak menyebabkan orang-orang yang beriman 
terlebih memuaskan diri, membawa kepada kehidupan yang 
sia-sia dan tidak produktif. Sama ada wain atau apa-apa 
jenis alkohol atau apa sahaja yang mempunyai kuasa untuk 
mengawal dan membahayakan orang percaya, ini adalah 
batu sandungan yang mesti ditangani oleh gereja.
Preskripsi Paulus untuk keterlaluan adalah pemenuhan Roh 
Kudus. Oleh kerana Tuhan memberikan Roh tanpa batas 
(Yohanes 3:34), gereja harus berlimpah dengan atau memiliki 
Roh Kudus dalam kuantiti yang banyak. Roh Tuhan mesti 
menjadi pusat dalam gereja.
Semasa Kebangkitan Welsh, dilaporkan bahawa kedai 
minuman keras ditutup dan ketagihan alkohol menurun 
secara drastik. Sebaliknya, orang ramai berbaris untuk 
memasuki bangunan gereja untuk merasakan jenis roh yang 
berbeza - Roh Kudus. Kejadian yang luar biasa tercetus dalam 
pertemuan kebangunan rohani yang selalunya berlangsung 
sehingga awal pagi.

B A N G U N L A H  G E R E J A

Tuhan mahu melakukannya sekali lagi - untuk mencurahkan 
Roh-Nya ke atas semua orang. Tidak ada yang lebih 
memuaskan jiwa daripada minum dari Mata Air yang Hidup. 
Dari hati mereka, Yesus berkata, akan mengalir aliran-aliran air 
hidup (Yohanes 7:38).

DOA HARI INI:
• Bapa Syurgawi, saya mengaku kekeringan rohani saya. Terima 

kasih atas Roh Kudus dan tolong saya terus melangkah 
bersama Dia. Tolonglah saya sentiasa berdoa dalam Roh. 
Saya juga berdoa untuk pencurahan Roh ke atas semua 
orang. Semoga gereja semakin berlimpah dalam Roh. Amin.

• Berdoalah agar pelayanan wanita di gereja dan para-gereja 
adalah alkitabiah, kontemporari, dan relevan untuk keperluan 
wanita dengan latar belakang yang berbeza. Berdoalah juga 
agar pelayanan ini akan memperlengkap wanita beriman 
untuk memberi kesan yang bertahan lama di tempat kerja 
dan dalam komuniti mereka

• Berdoalah agar Kerajaan yang terdiri daripada pelbagai parti 
politik akan mempunyai muafakat yang semakin meningkat 
dalam visi, tujuan dan matlamat mereka untuk menjadikan 
Malaysia hebat sebagai rakan kongsi dalam menyediakan 
kepimpinan untuk negara.

HARI 26-30

Ladang Tuaian
Matius 9:35-38

35 Demikianlah Yesus berkeliling ke semua kota dan desa; Ia mengajar 
dalam rumah-rumah ibadat dan memberitakan Injil Kerajaan Sorga serta 
melenyapkan segala penyakit dan kelemahan. 

36 Melihat orang banyak itu, tergeraklah hati Yesus oleh belas kasihan 
kepada mereka, karena mereka lelah dan terlantar seperti domba yang 
tidak bergembala. 

37 Maka kata-Nya kepada murid-murid-Nya: “Tuaian memang banyak, 
tetapi pekerja sedikit.

38 Karena itu mintalah kepada tuan yang empunya tuaian, supaya Ia 
mengirimkan pekerja-pekerja untuk tuaian itu.”

HARI 26    Jumaat, 1 September 2023

Mandat Penginjilan
Demikianlah Yesus berkeliling ke semua kota dan desa; Ia 
mengajar dalam rumah-rumah ibadat dan memberitakan 
Injil Kerajaan Sorga serta melenyapkan segala penyakit dan 
kelemahan. (Matius 9:35)
Yesus sendiri memberikan teladan yang penting dan 
mengagumkan bagi kita dalam pekerjaan penginjilan 
Kerajaan. Dia pergi ke pelbagai kota dan desa untuk melakukan 
kehendak Bapa Syurgawi. Dia sangat menyedari tujuan dari 
panggilan-Nya.
Demikian juga kita, sebagai murid hari ini, harus mengetahui 
panggilan dan misi kita masing-masing. Kita harus bersedia 
melakukan perjalanan ekstra untuk memberitakan Injil walau 
dengan apa saja risiko demi Dia. Mandat memberitakan Injil 
harus menjadi kewajiban dan tanggung jawab setiap orang 
percaya dalam Kristus kerana ini adalah penghormatan dan 
tugas kita.
Kewujudan gereja, secara keseluruhan, memiliki nilai dan 
makna hanya dalam Injil Kristus. Sesungguhnya, ia wujud untuk 
melaksanakan pengisytiharan, perkongsian, dan pengamalan 
Injil, tugas yang amat diperlukan yang harus diutamakan 
dalam pelayanan setiap gereja dan ditegakkan sebagai tugas 
yang perlu dan mendesak.
Injil adalah tentang mengajar dan memberitakan Berita Baik 
dan memenuhi keperluan masyarakat dan komunitinya, 
termasuk penyembuhan segala jenis penyakit. Injil adalah 
Berita Baik yang diberikan Tuhan kepada umat manusia. 
Sesungguhnya, itu adalah kuasa Tuhan untuk menyelamatkan 
semua orang yang percaya. (lihat Roma 1:16)

DOA HARI INI:
• Berdoalah agar kita memahami sepenuhnya bahawa Injil 

sememangnya kuasa Tuhan. Berdoa juga agar kita akan 
menghargai, menjalankan dan melaksanakan mandat 
penginjilan dengan mengongsinya ke mana sahaja kita pergi, 
mengisytiharkan bahawa Yesus Kristus adalah Penyelamat 
dan Penyembuh Yang Maha Kuasa bagi dunia, kerana hanya 
Injil Kerajaan yang membolehkan orang percaya menerima 
pengharapan kekal mereka.

• Berdoalah agar pelayanan lelaki dapat memenuhi keperluan 
lelaki, dan mempersiapkan mereka untuk berfungsi dengan 
baik dalam peranan yang diberikan Tuhan kepada mereka 
sebagai individu dan pemelihara ciptaan dan pemimpin 
dalam keluarga mereka.

• Berdoalah untuk rasa identiti kebangsaan yang kukuh di 
kalangan semua rakyat Malaysia supaya rakyat akan melihat 
satu sama lain sebagai satu kesatuan yang utuh tanpa 
mengira tradisi, budaya, bahasa dan agama yang unik.

HARI 27    Sabtu, 2 September 2023

Visi Penginjilan
Melihat orang banyak itu, tergeraklah hati Yesus oleh belas 
kasihan kepada mereka, karena mereka lelah dan terlantar 
seperti domba yang tidak bergembala. (Matius 9:36)
Pemahaman mendalam kita untuk masa depan, beban yang 
diletakkan pada roh kita, dan tugas yang dipercayakan Tuhan 
kepada kita dianggap sebagai visi. Visi menggerakkan kita ke 
depan dan ini termasuk visi untuk memberitakan Injil dengan 
sungguh-sungguh, kerana Injil memberi kita harapan batin 
dan memberi daya mereka yang menginjil.
Itulah janji Tuhan yang luar biasa. Dengan percaya kepada 
Yesus, kita memiliki hidup yang kekal. Ini bererti ketika 
kita percaya kepada Injil dan menyeru nama Tuhan, kita 
diselamatkan dan menerima hidup yang kekal! Ketika kita 
menangkap sepenuhnya visi dan nilai penginjilan, kita akan 
menghargai nilai dan keselamatan jiwa-jiwa. Petrus pernah 
berkata “...Ia menghendaki supaya jangan ada yang binasa, 
melainkan supaya semua orang berbalik dan bertobat.”
Apakah yang anda lihat di dunia hari ini, saudara dan saudari? 
Adakah anda melihat hal-hal rohani atau perkara sekular? 
Adakah anda mencari kepuasan kekal atau kenikmatan 
sementara? Adakah orang masuk syurga atau masuk neraka? 
Kita melihat kemerosotan umat manusia yang berlanjutan 
saat kita memuaskan diri dalam dosa. Kita terdesak dan tidak 
berdaya. Puji Tuhan bahawa kuasa Injil tersedia saat ini untuk 
menawarkan iman dan harapan kepada dunia! Jadi, setiap 
kita memerlukan Injil. Alkitab secara khusus menyingkapkan 
janji bahawa Tuhan “yang menghendaki supaya semua 
orang diselamatkan dan memperoleh pengetahuan akan 
kebenaran.” (1 Timotius 2:4)

DOA HARI INI:
• Berdoalah agar Tuhan membuka mata kita untuk melihat 

keperluan orang, kerana mereka seperti domba yang hilang 
yang memerlukan Gembala. Mintalah Roh Kudus untuk 
memenuhi kita dan menjamah kita, dan memberi kita hati 
yang belas kasihan, supaya kita akan mula mencari dan 
peduli yang lemah, yang hilang, dan mereka yang masih 
belum mendengar Injil, dan memimpin mereka kepada 
Tuhan untuk menerima belas kasihan dan pimpinan-Nya.

• Berdoalah agar pelayanan kanak-kanak istimewa 
mempunyai sumber yang mencukupi untuk memenuhi 
keperluan kanak-kanak istimewa. Berdoalah agar lebih ramai 
sukarelawan diperlengkap dan dilatih untuk memberikan 
bantuan kepada kanak-kanak istimewa di gereja mereka

• Pemansuhan sekolah vernakular telah menjadi topik yang 
hangat diperdebatkan selama bertahun-tahun, dan telah 
dieksploitasi oleh ahli politik untuk keuntungan politik mereka. 
Berdoalah menentang agenda mementingkan diri sebegitu 
dan agar pihak berkuasa mengiktiraf peranan penting 
sekolah vernakular sebagai wadah untuk menyediakan 
pendidikan yang menyeluruh kepada orang dari semua 
latar belakang.

L A D A N G  T U A I A N

HARI 28    Ahad, 3 September 2023

Pekerja Injil
Maka kata-Nya kepada murid-murid-Nya: “Tuaian memang 
banyak, tetapi pekerja sedikit.” (Matius 9:37)
Beritakanlah firman, siap sedialah baik atau tidak baik waktunya, 
nyatakanlah apa yang salah, tegorlah dan nasihatilah dengan 
segala kesabaran dan pengajaran. (2 Timotius 4:2)
Terdapat banyak tempat untuk menyebarkan Injil tetapi tidak 
cukup penuai. Gereja di mana-mana pun memerlukan pekerja. 
Kenapakah ada kekurangan pekerja seperti itu? Mungkinkah 
kerana gereja tidak melatih pekerja, atau kerana ladang tuaian 
terlalu luas bagi kita untuk memenuhi keperluan mereka? 
Rancangan kita sepertinya selalu ketinggalan apabila dunia 
berubah. Sudah saatnya gereja, seminari alkitab, dan para-
gereja bekerja secara sinergi untuk menyelesaikan masalah 
ini dalam Kerajaan Tuhan.
Selain memiliki tenaga kerja yang mencukupi, terdapat juga 
keperluan segera untuk melengkapi mereka dengan baik. 
Daripada melayani secara bebas, individu yang berkelayakan 
akademik dan keterampilan yang diperlukan yang sedang 
melayani di ladang harus melatih pekerja penginjilan generasi 
baharu. Adalah perlu untuk merangka rancangan jangka 
panjang untuk pelatihan dan melengkapi tenaga kerja dalam 
ladang tuaian.
Pemberitaan Injil tidak boleh dilakukan hanya oleh beberapa 
pekerja sepenuh masa, tetapi oleh semua orang percaya 
dalam Kristus. Mereka harus memikul mandat ini dan menjadi 
saksi Tuhan dalam lingkungan hidup dan tempat kerja masing-
masing, serta memberitakan berita baik Kerajaan dengan 
berani. Mereka yang memberitakan Injil harus selalu dipenuhi 
oleh Roh dan bersemangat untuk melakukannya, memberikan 
diri mereka sepenuhnya bagi Tuhan pada musim yang 
berbeza, dengan memuliakan Tuhan dan membina orang lain 
dalam usaha penginjilan mereka.

DOA HARI INI:
• Semoga Tuhan membangkitkan dalam diri kita sehingga 

kita tidak hanya sibuk dengan aktiviti dalaman di gereja, 
tetapi diinsafkan tentang pekerjaan Injil kerana tuaian 
banyak tetapi pekerja sedikit. Berdoalah agar kita dilatih 
dengan baik, dan bangkit dengan rasa misi dan mendesak 
untuk memberitakan Berita Baik di ladang tuaian, supaya 
orang dapat memahami esensinya.

• Berdoalah agar Tuhan akan terus melindungi mereka 
yang telah mengatasi ketagihan mereka dan agar Dia 
memampukan mereka untuk menjadi saksi Kristus. Berdoalah 
untuk ramai orang yang telah masuk dalam pelayanan bagi 
penagih dadah agar mereka akan terus menunjuk orang 
lain kepada Yesus dan menjadi berkat kepada mereka yang 
berada dalam perhambaan.

• Kadar pengangguran di Malaysia ialah kira-kira 3.6% 
(Jabatan Perangkaan Malaysia, Oktober 2022). Statistik 
2020 menunjukkan bahawa 202,400 orang graduan baharu 
menganggur, dan trend itu telah meningkat sejak beberapa 
tahun kebelakangan ini. Berdoalah agar generasi muda kita 
meningkatkan penguasaan mereka dalam bahasa Inggeris, 
serta kemahiran teknikal, insaniah dan digital. Berdoalah juga 
agar mereka realistik dalam gaji dan jangkaan pekerjaan.

HARI 29    Isnin, 4 September 2023

Ladang Tuaian Untuk Memberitakan Injil
Karena itu mintalah kepada tuan yang empunya tuaian, 
supaya Ia mengirimkan pekerja-pekerja untuk tuaian itu.” 
(Matius 9:38)
Bukankah kamu mengatakan: Empat bulan lagi tibalah musim 
menuai? Tetapi Aku berkata kepadamu: Lihatlah sekelilingmu 
dan pandanglah ladang-ladang yang sudah menguning dan 
matang untuk dituai. (Yohanes 4:35)
Tubuh Kristus tidak semata-mata mendapat pencerahan 
daripada pengajaran doktrin Kristian yang baik dan kuat, tetapi 
juga melalui pendidikan Kristian yang sistematik. Jauh lebih 
penting daripada ini, kita harus dilatih untuk menjadi saksi Injil 
di tempat kerja kita. Kita seharusnya tidak hanya bersinar di 
gereja tetapi di luar keempat-empat dinding Gereja.
Malahan, tempat kerja adalah salah satu ladang tuaian terbaik. 
Oleh itu, anak-anak Tuhan harus menggunakan pengaruh 
mereka di tempat kerja sebagai garam dan terang dunia.
Ladang lain di mana Berita Baik dapat diisytiharkan ialah tempat 
di mana orang memerlukan bantuan dan persahabatan. 
Ini boleh menjadi tempat-tempat seperti hospital, rumah 
warga emas, rumah anak yatim piatu, atau di mana pun 
kita menemukan keluarga miskin atau masyarakat kurang 
mampu. Bagaimanapun, di mana pun ada keperluan, di situ 
ada potensi ladang tuaian untuk Berita Baik.
Makna kitab suci dari Kisah Para Rasul 1:8 memberitahu kita 
bahawa ladang untuk Berita Baik tidak hanya terbatas di 
bandar kita (Yerusalem), tetapi harus meluas ke negeri kita 
(seluruh Yudea), dan bahkan sampai ke hujung bumi (atau 
seluruh dunia). Di mana-mana adalah ladang untuk Berita 
Baik. Selagi anda berusaha untuk memberitakan Injil di mana 

L A D A N G  T U A I A N80



pun anda berada atau pergi, itu akan menjadi ladang tuaian 
anda. Ini termasuk pemanfaatan media untuk menjangkau 
khalayak yang lebih luas merentasi jarak tanpa batas.

DOA HARI INI:
• Berdoalah agar kita meninggalkan zon selesa kita dan 

mengenali keperluan orang lain, dengan mendengarkan 
tangisan hati mereka, dan memperkenalkan Berita Baik 
kepada mereka yang inginkan keselamatan. Kita dapat 
bermula dengan keluarga kita, kemudian sekolah dan 
tempat kerja dan akhirnya kepada orang atau kelompok 
yang kita tidak kenal sehingga mereka juga akan merasakan 
kebaikan Injil.

• Berdoalah agar pelayanan ahli perniagaan akan menjadi 
saluran yang berhasil bagi Injil dan untuk memenangkan 
jiwa bagi Kristus. Berdoalah juga agar mereka dapat melihat 
melampaui kapasiti pelayanan mereka sekarang untuk 
memberi kesan alkitabiah yang lebih besar dan bertahan 
lama dalam komuniti mereka.

• Berdoalah agar Suruhanjaya Pilihan Raya Malaysia berfungsi 
sebagai entiti yang tidak berpihak, menyediakan sistem 
pilihan raya yang adil dan bebas untuk pengundi dengan 
sentiasa menyemak dan membuat perubahan dalam 
pembahagian kawasan pilihan raya sekiranya perlu.

L A D A N G  T U A I A N

HARI 30    Selasa, 5 September 2023

Doa Untuk Penginjilan
Karena itu mintalah kepada tuan yang empunya tuaian, 
supaya Ia mengirimkan pekerja-pekerja untuk tuaian itu.” 
(Matius 9:38)
Kita harus mengerjakan pekerjaan Dia yang mengutus Aku, 
selama masih siang; akan datang malam, di mana tidak ada 
seorangpun yang dapat bekerja. (Yohanes 9:4)
Pengisytiharan Berita Baik dan memimpin orang-orang 
kepada Kristus adalah tugas-tugas inti yang terdapat dalam 
Amanat Agung Gereja, kerana hanya Injil Kristus yang dapat 
memberikan satu-satunya pengharapan kepada orang. Injil 
adalah kuasa Tuhan dan menyelamatkan semua orang yang 
percaya kepadanya. Jadi setiap murid harus mencari Tuhan 
dengan sungguh-sungguh, dan tidak pernah berhenti berdoa 
untuk jiwa-jiwa yang hilang. Kita harus memohon kepada Tuhan 
yang empunya tuaian untuk memberikan kasih ekstra kepada 
gereja bagi jiwa-jiwa supaya orang tekun memberitakan Injil 
dan mereka yang percaya akan mengalami kebaikan Tuhan.
Penginjilan adalah tentang peperangan rohani. Tujuannya 
adalah untuk menyelamatkan orang daripada kegelapan 
dan dosa, dan membawa mereka ke dalam Kerajaan terang 
Tuhan. Hanya apabila kita mengandalkan kuasa Roh Kudus, 
menggegarkan Syurga dengan doa dan maju tanpa rasa 
takut dan semangat dalam menyebarkan mesej keselamatan 
maka orang dapat dibebaskan dari kuasa Setan. Tanpa doa, 
tidak ada penuaian jiwa.
Anak-anak Tuhan harus memberitakan Injil dengan memberi 
amaran dan mengajar setiap orang dengan hikmat, dan 
secara bertahap membawa mereka ke dalam hubungan yang 
nyata dengan Kristus saat mereka masuk ke hadirat-Nya.

DOA HARI INI:
• Mintalah Tuhan untuk kebijaksanaan, kuasa, strategi untuk 

penginjilan, dan tim syafaat supaya, melalui doa dan kuasa 
Roh Kudus, kita boleh bekerjasama dengan Tuhan dan 
berperang bersama-Nya saat kita mencari peluang untuk 
berkongsi Injil di mana kita tinggal dan bekerja supaya Injil 
tersebar jauh dan luas.

• Berdoalah untuk gereja dan organisasi Kristian yang melayani 
orang kurang upaya seperti mereka yang memiliki kecacatan 
fizikal, mental, intelektual, atau deria. Berdoalah agar 
pelayanan-pelayanan ini membantu orang percaya untuk 
lebih memahami orang kurang upaya sehingga mereka ini 
dapat diterima dengan baik di komuniti mereka dan menerima 
bantuan yang sewajarnya apabila adanya keperluan.

• Tiga isu utama yang dihadapi oleh wanita Malaysia ialah 
gangguan seksual, keganasan, dan seksualisasi wanita di 
media sosial. Berdoalah agar nilai hormat menghormati 
dan kesaksamaan jantina dapat diterapkan dalam minda 
generasi muda melalui pendidikan rumah, sekolah dan sosial.

HARI 31-35

Amanat Agung
Matius 28:18-20

18 Yesus mendekati mereka dan berkata: “Kepada-Ku telah diberikan segala 
kuasa di sorga dan di bumi.

19 Karena itu pergilah, jadikanlah semua bangsa murid-Ku dan baptislah 
mereka dalam nama Bapa dan Anak dan Roh Kudus

20 dan ajarlah mereka melakukan segala sesuatu yang telah Kuperintahkan 
kepadamu. Dan ketahuilah, Aku menyertai kamu senantiasa sampai 
kepada akhir zaman.”

HARI 31    Rabu, 6 September 2023

Amanat Agung
“Karena itu pergilah, jadikanlah semua bangsa murid-Ku” 
(Matius 28:19a)
“Jika anda menjadikan murid, anda akan sentiasa dapat 
gereja. Tetapi jika anda membuat gereja, jarang sekali anda 
dapat murid” ~ Mike Breen, Membangun Budaya Pemuridan~
Hari ini kita akan memulakan renungan 5 hari yang berpusat di 
sekitar Amanat Agung. Ini adalah beberapa perkataan terakhir 
yang Kristus berikan kepada murid-murid-Nya sebelum naik 
ke syurga. Itu merupakan kata-kata penting. Kata-kata yang 
kuat yang memastikan Injil akan diturunkan dari generasi ke 
generasi sampai segala sesuatu didamaikan dalam Kristus. 
Dan semua itu tidak kurang pentingnya bagi kita hari ini.
Ada empat kata kerja dalam Amanat Agung - “Pergilah”, 
“Jadikan murid”, “baptiskan”, dan “ajarkan”. Namun melihat 
sekilas ke dalam teks Yunani akan memberitahu kita bahawa 
hanya satu yang ada dalam imperatif (bermaksud perintah), 
iaitu menjadikan murid. Tiga lainnya berbentuk partisipel 
Yunani, menggambarkan aspek proses. Oleh itu, Amanat 
Agung diringkaskan dalam satu perkataan: Pemuridan.
Ini adalah dari yang lalu (dan yang kini) cara Kristus. Dia tidak 
memerintahkan murid- muridnya untuk melakukan sesuatu 
yang Dia sendiri belum pernah lakukan sebelumnya. Selama 
waktu-Nya yang singkat di bumi, Kristus menjadikan murid. 
Dia mengundang orang ke dalam hidup-Nya, berdoa untuk 
mereka, mengajar mereka, dan mengasihi mereka sampai 
mati. Yesus hanya mempunyai 3 tahun pelayanan. Keadaan 
mendesak itu ada di sana. Jam terus berdetik. Namun dia 
meluangkan waktu untuk memuridkan. Membuat gereja yang 
lebih besar, lebih baik, dan lebih menarik tidak akan berhasil. 
Menjadikan murid sesuai dengan Firman Kristus adalah satu-
satunya jalan ke hadapan.

A M A N AT  A G U N G

DOA HARI INI:
• Ya Tuhan, ampunilah kami kerana membuat alasan dan 

bukannya menjadikan murid. Walaupun kita mengaku 
sebagai pengikut Kristus, marilah kita memandang 
kehidupan Kristus sebagai contoh utama kita. Semoga 
keutamaan-Nya menjadi keutamaan kita agar kita tahu 
apa yang benar-benar mendesak dan penting dalam hidup 
yang diberikan kepada kita. Amin.

• Berdoalah untuk pelayanan kepada orang miskin di tempat-
tempat seperti pedalaman dan setinggan. Berdoalah 
agar orang di sana menerima Injil yang disemai dalam 
hati mereka dan mereka akan mendapati Injil sebagai 
cara terbaik untuk membawa mereka keluar daripada 
pergumulan dan kesukaran mereka.

• Bilangan ibu bapa tunggal, terutamanya ibu tunggal akibat 
kematian pasangan, perceraian, atau pengabaian, telah 
meningkat. Pada tahun 2021, terdapat 235,240 orang ibu 
tunggal atau kira-kira 1.7% daripada penduduk Malaysia. 
Berdoalah untuk mereka yang menghadapi kesukaran untuk 
membesarkan anak-anak mereka secara bersendirian dan 
juga untuk anak-anak yang membesar dalam keluarga 
ibu bapa tunggal, agar keperluan mereka dapat dipenuhi 
secara holistik.

HARI 32    Khamis, 7 September 2023

Semua Autoriti!
Kepada-Ku telah diberikan segala kuasa di sorga dan di bumi 
(Matius 28:18b)
“Ketundukan kepada kehendak Tuhan bermakna bekerjasama 
dengan Tuhan dalam aktiviti momen-ke-momen yang 
membentuk keberadaan harian kita.” ~ Dallas Willard, 
Penghilangan yang Besar ~
Autoriti ialah sesuatu yang berkuasa. Seorang anggota polis 
bersaiz kecil boleh menahan sebuah lori seberat lima tan 
dengan hanya mengangkat tangan. Kenapa? Kerana dia 
datang bukan atas kuasanya sendiri tetapi autoriti seluruh 
negeri dan undang-undangnya. Yesus tahu bahawa “Amanat 
Agung” akan datang dengan “Lawan Besar”. Pemuridan akan 
menjadi kerja yang sukar. Lagipun, Dia memberitahu murid-
murid-Nya bahawa Dia mengutus mereka sebagai domba 
antara serigala. Serigala makan biri-biri untuk sarapan pagi. 
Sesuatu yang tidak menghiburkan.
Inilah sebabnya sebelum memberitahu mereka tentang misi 
itu, Kristus menyatakan kesukarannya dengan satu jaminan 
bahawa “segala kuasa di syurga dan di bumi” telah diberikan 
kepada-Nya. Melainkan Kristus, kita akan dimakan oleh dunia, 
tetapi dengan Kristus kita tidak perlu takut kerana Dia telah 
mengalahkan dunia.
Sebaiknya kita ingat bahawa semua bermakna segala-
galanya. Semua perkara di syurga dan di bumi kini tertakluk 
kepada Raja yang Bangkit. Tidak ada yang tertinggal. Oleh 
itu, marilah kita menyerahkan diri kita dan menjemput 
pemerintahan-Nya ke dalam setiap bahagian kehidupan kita. 
Apabila kita mempersembahkan hidup kita kepada-Nya, tidak 
ada yang sia-sia. Dan hanya ketika kita membawa “segalanya” 
kita kepada Kristus barulah kita boleh memiliki kasih karunia 
dan kuasa untuk melaksanakan Amanat Agung. Di luar Dia, kita 
tidak boleh berbuat apa-apa.

A M A N AT  A G U N G

DOA HARI INI:
• Ya Tuhan Yesus, kami ingat kembali bahawa hanya Engkau 

yang telah diberikan tempat tertinggi “jauh di atas semua 
pemerintah dan autoriti dan kuasa dan kerajaan, dan di 
atas setiap nama yang dapat disebutkan, bukan hanya 
pada zaman ini tetapi juga pada zaman yang akan datang.” 
Terima kasih kerana kami tidak perlu takut kerana kami 
adalah milik-Mu. Amin.

• Kini terdapat 613 kampung baharu di bawah Kementerian 
Perpaduan Negara. Berdoalah agar kerja-kerja penginjilan 
di kampung-kampung baharu ini akan membuahkan hasil 
yang banyak, dan agar Tuhan mengurapi pekerja Kerajaan-
Nya semasa mereka menjangkau jiwa-jiwa.

• Rakyat Malaysia telah menyaksikan bagaimana individu 
seperti aktivis, wartawan, dan pemimpin pembangkang yang 
menyuarakan pendapat mereka terhadap pihak berkuasa 
telah ditangkap, disiasat dan didakwa di bawah Akta 
Komunikasi dan Multimedia serta Akta Hasutan. Berdoalah 
agar kerajaan yang sedia ada mengizinkan pendapat 
yang berbeza didengar dan dipertimbangkan, sekaligus 
mewujudkan lebih banyak ruang untuk demokrasi maju.

HARI 33    Jumaat, 8 September 2023

Dibaptis ke Dalam Kristus dan Komuniti
Baptislah mereka dalam nama Bapa dan Anak dan Roh 
Kudus (Matius 28:19b)
“Semua orang mengatakan mereka menginginkan komuniti 
dan persahabatan. Tetapi sebutkan akauntabiliti atau 
komitmen kepada orang, dan mereka akan lari ke arah lain.  ~ 
Timothy Keller ~
Dalam Amanat Agung, Kristus hanya memasukkan beberapa 
elemen penting - salah satunya ialah pembaptisan. 
Daripada semua perkara yang Dia dapat pilih, Kristus 
memilih untuk menyertakan ungkapan iman seseorang di 
depan umum. Pembaptisan harus menjadi tanda murid-
murid-Nya. Mengapa pembaptisan begitu penting? Jika 
anda membaca Surat-surat anda akan melihat bahawa 
pembaptisan berkesan membentuk identiti orang percaya 
dengan membawa orang itu untuk mengenal pasti dengan 
dua perkara.
Perkara pertama yang kita kenal pasti ialah Kristus sendiri 
(lihat Galatia 3:27). Yesus mati untuk dosa kita, dikuburkan, 
dan dibangkitkan. Ketika kita menjalani pembaptisan air, kita 
mengisytiharkan Injil itu dengan kehidupan kita sendiri. Kita 
berkata kepada dunia bahawa kita juga telah dikuburkan 
bersama-Nya melalui pembaptisan ke dalam kematian 
dan kini dibangkitkan ke dalam kehidupan baharu di dalam 
Dia (lihat Roma 6:3-4). Penyatuan dengan Yesus ini menjadi 
identiti teras kita.
Tetapi perkara kedua yang kita kenal pasti dalam pembaptisan 
ialah tubuh Kristus yang lebih besar iaitu gereja dan orang 
percaya yang lain. Kitab Suci berkata, “kita telah dibaptis 
menjadi satu tubuh” (1 Korintus 12:13). Ini memberitahu kita 
bahawa kita dipanggil untuk mengikut Kristus dalam konteks 

A M A N AT  A G U N G

komuniti Kristian. Maknanya, kasih kita kepada Tuhan tidak 
boleh dipisahkan daripada kasih yang kita miliki terhadap satu 
sama lain (lihat 1 Yohanes 4:20). Hanya dalam keluarga rohani, 
dengan Kristus sebagai kepala, kita belajar pemuridan sejati.
Kita milik Tuhan dan kita milik satu sama lain. Inilah kita. 
Dan dengan cara inilah dunia akan mengetahui siapa kita 
(Yohanes 13:35).

DOA HARI INI:
• Ya Tuhan, izinkan saya diingatkan bahawa “Saya bukan 

milik saya sendiri, tetapi kepunyaan tubuh dan jiwa, baik 
dalam hidup mahupun dalam kematian, Penyelamat saya 
yang setia iaitu Yesus Kristus”. Terima kasih kerana Engkau 
telah memberi saya keluarga rohani. Beri kami kasih yang 
mendalam antara satu sama lain dan belas kasihan kepada 
orang-orang di sekitar kami. Amin.

• Berdoalah agar dana dan tenaga kerja tersedia untuk 
pelayanan migran di gereja dan organisasi Kristian. Berdoalah 
juga agar mereka dapat membentuk program penginjilan 
dan pemuridan mengikut konteks untuk membantu komuniti 
migran untuk pertumbuhan dan penerobosan yang konkrit

• Laporan penderaan rumah tangga meningkat secara 
drastik sebanyak 42% dengan 5,260 kes pada 2020 dan 7,468 
pada 2021. Sejak 2015, sekitar 5,000 kes telah direkodkan 
setiap tahun. Berdoalah agar Jawatankuasa Menangani 
Keganasan Rumah Tangga (JMKRT) menangani isu serius 
ini dengan bekerjasama rapat dengan agensi kerajaan 
dan badan bukan kerajaan untuk membantu mangsa serta 
keluarga mereka.

HARI 34    Sabtu, 9 September 2023

Ajarkan Firman Tuhan
“ajarlah mereka melakukan segala sesuatu yang telah 
Kuperintahkan kepadamu” (Matius 28:20a)
“Firman Tuhan ialah cara utama untuk Pemuridan.” ~ Benny Ho, 
Menuju Gereja Pemuridan ~
Ada beberapa pertanyaan besar yang perlu dijawab seseorang 
untuk menjalani kehidupan yang utuh. Jika dibiarkan tidak 
dijawab, jiwa menjadi layu. Di sini kita melihat hikmat Tuhan 
di mana Amanat Agung menjelaskan pertanyaan-pertanyaan 
penting ini.
Pertanyaan pertama adalah “Siapakah saya?” Ini berkaitan 
dengan identiti kita. Pertanyaan kedua adalah “Siapa milik 
saya?” Ini berkaitan dengan keperluan kita untuk komuniti. 
Seperti yang telah kita lihat kelmarin, Amanat Agung menjawab 
dua pertanyaan ini dengan baik. Identiti kita ada di dalam 
Kristus; komuniti kita ada di antara umat-Nya. Pertanyaan 
ketiga adalah “Apakah tujuan saya?” Ini berkaitan dengan 
panggilan kita. Amanat Agung memberitahu kita menjadikan 
murid adalah inti kepada panggilan kita.
Hal ini seharusnya membuat kita bertanya, “Bagaimanakah 
kita memuridkan?” Kristus memberi kita jawapan - dengan 
mengajarkan perintah-perintah-Nya (dan dengan meluaskan 
keseluruhan Firman Tuhan). Tanggungjawab untuk mengajar 
ini diberikan kepada semua - bukan hanya para pastor dan 
paderi. Dan kita dapat kerana kita semua mampu bertumbuh 
dalam pengetahuan dan ketaatan pada Firman. Melalui 
Kitab Suci, setiap orang, tanpa memandang usia atau latar 
belakang, dapat mengenal Tuhan dan memimpin orang lain 
ke dalam pengetahuan yang luar biasa itu.

Faktanya ialah semua orang sedang dimuridkan - baik dalam 
cara dunia atau dalam cara Tuhan. Hanya dengan kembali 
kepada Firman, gereja dapat dipersiapkan untuk serangan 
akhir zaman daripada penipuan cara-cara yang kelihatan 
benar, tetapi pada akhirnya hanya membawa kematian 
(lihat Amsal 14:12).

DOA HARI INI:
• Bapa Syurgawi yang dikasihi, semoga kami tidak pernah 

berasa hairan bahawa, melalui Alkitab, kami mempunyai 
akses kepada Firman-Mu. Tolong kami untuk mengamalkan 
disiplin berseorangan - untuk bersendirian dengan Engkau 
dan Firman-Mu setiap hari. Ajar kami untuk mengajarkannya, 
kerana banyak kali kami tidak tahu bagaimana, “tetapi mata 
kami tertuju kepada-Mu”. Amin.

• Berdoalah agar Tuhan menyembuhkan dan membebaskan 
para penjudi yang sedang menjalani proses rehabilitasi 
dan mereka yang telah dipulihkan. Berdoalah agar Tuhan 
menjauhkan mereka daripada pengaruh buruk, dan juga agar 
terang-Nya menyinari keluarga dan komuniti mereka semasa 
mereka bersaksi tentang kuasa kemenangan darah Yesus.

• Pembantu rumah yang bekerja dalam persekitaran terpencil 
dan terkurung selalunya tidak dibayar, bekerja berlebihan, 
dikurung, dirogol, diperdagangkan, malah didera hingga mati. 
Berdoalah agar mereka mengetahui hak asasi mereka dan 
mempunyai jalan untuk mendapatkan sokongan moral dan 
bantuan, atau bahkan menyelamatkan apabila diperlukan.

HARI 35    Ahad, 10 September 2023

Janji Agung
“Dan ketahuilah, Aku menyertai kamu senantiasa sampai 
kepada akhir zaman.” (Matius 28:20b)
“Kesejahteraan gereja yang sejati: ketika ia tidak dapat 
mengandalkan apa pun lagi selain janji-janji Tuhan.” ~ 
Johannes Hoekendijk ~
Amanat Agung diakhiri dengan Janji Agung. Yesus meyakinkan 
murid-murid-Nya bahwa Dia akan menyertai mereka sampai 
akhir. Kita hidup dalam janji itu. Dia tidak pernah meninggalkan 
kita atau mengabaikan kita. Dia telah setia bahkan ketika kita 
tidak setia. Dia telah menjadi penolong kita yang sentiasa 
ada pada masa kesusahan. Dan dia akan terus bersama kita, 
sampai “akhir zaman.”
Bahkan ketika kita mengetahui betapa mendesaknya zaman, 
kita perlu memegang kedua-dua kebenaran ini: Pertama, 
bahawa Kristus menyertai kita dan, kedua, bahawa akhir 
zaman sudah dekat dengan kita. Jika kita hanya berfokus pada 
yang pertama, kita boleh berakhir dengan perasaan tidak 
peduli akan keselamatan palsu. Jika kita hanya fokus pada 
yang kedua, kita boleh berakhir dengan penyebaran ketakutan 
apokaliptik. Kedua-dua ekstrem ini tidak membantu gereja.
Tetapi jika disatukan, kita menemukan diri kita berada di 
pusat kehendak Tuhan. Kita boleh maju, mendesak tetapi 
tidak terburu-buru, bekerja keras tapi tidak gelisah, melayani 
dengan setia tapi tidak cemas. Dan kita boleh kerana kita 
tahu bahawa Tuhan punya rencana, Tuhan punya tujuan, 
dan Tuhan akan menggenapinya sesuai dengan Firman-Nya. 
Dalam ketenangan dan kepercayaan adalah kekuatan kita 
(lihat Yesaya 30:15). Yakinlah Kristus akan membangun gereja-
Nya. Dia mengasihi Pengantin-Nya dan akan kembali untuknya. 
Sehingga itu, jadikan murid.

DOA HARI INI:
• Ya Tuhan, Engkau telah mengatakan kepada kami untuk 

menjadi pelaku Firman dan bukan pendengar sahaja. 
Berikan kami keyakinan dan kasih karunia untuk mentaati 
perintah-Mu kerana “hanya orang yang beriman yang taat, 
dan hanya dia yang taat yang percaya.” Amin.

• Berdoalah agar gereja memikul tanggungjawab untuk 
pendidikan Orang Asli, dan menjadikan persekolahan 
sebagai prospek yang menarik bagi mereka. Berdoalah 
juga agar kanak-kanak dan belia Orang Asli bertemu Tuhan 
secara peribadi semasa mereka belajar.

• Malaysia berada di kedudukan ke-12 negara perniagaan 
paling mudah dilakukan di dunia oleh Bank Dunia baru-baru 
ini. Namun pelaburan langsung asingnya menurun daripada 
RM17.3 bilion pada 2021 kepada RM12.3 bilion pada 2022 
kerana isu birokrasi dan peraturan, kenaikan kos buruh dan 
ketidakstabilan politik. Berdoalah agar Tuhan memulihkan 
kekayaan negara dan kerajaan kita akan melaksanakan 
strategi yang baik untuk menarik pelabur asing.

94



HARI 36-40

Melayani Dengan Suatu 
Perspektif Akhir

Matius 24:14

Dan Injil Kerajaan ini akan diberitakan di seluruh dunia menjadi kesaksian 
bagi semua bangsa, sesudah itu barulah tiba kesudahannya.

954 0  H A R I  P U A S A  &  D O A



M E L AYA N I  D E N G A N  S U AT U  P E R S P E K T I F  A K H I R

HARI 36    Isnin, 11 September 2023

Yang Terpenting: Mengasihi Tubuh Kristus
Tetapi kesudahan segala sesuatu sudah dekat; oleh itu jadilah 
serius dan waspada dalam doa-doamu. Dan di atas segala-
galanya, milikilah kasih yang kuat antara satu sama lain, 
kerana “kasih menutupi banyak sekali dosa.” Bersikap ramah 
satu sama lain tanpa bersungut-sungut. Berilah tumpangan 
seorang akan yang lain sesuai dengan karunia yang telah 
diperoleh masing-masing, sebagai pengurus yang baik dari 
kasih karunia Tuhan yang berlipat ganda. (1 Petrus 4:7-10)
Terlalu mudah bagi kita untuk tersesat dalam kehidupan 
ini jika pandangan dunia kita sebagai orang Kristian tidak 
memasukkan perspektif seperti eskatologi (yang menyangkut 
hal-hal seperti akhir zaman, penghakiman, dan destini kita) atau 
memiliki akauntabiliti untuk membimbing kita sebagaimana 
kita mempersiapkan diri kita dan orang lain untuk kekekalan.
Melayani dengan perspektif akhir akan datang dengan rasa 
mendesak yang muncul ketika kita serius melihat janji dan 
peringatan tentang kedatangan kedua Kristus.
Rasul Petrus memberikan nasihat eskatologi singkat kepada 
kita, “Tetapi yang terutama ialah kasihilah sungguh-sungguh 
seorang akan yang lain” Meskipun kita memiliki banyak tugas 
untuk dilaksanakan, yang terpenting ialah mengasihi dan 
melindungi bahagian-bahagian Tubuh Kristus. Rasul Paulus 
memberitahu kita dalam 1 Korintus bahawa yang terbesar 
dari semuanya adalah kasih. Tuhan Yesus juga mengajarkan 
bahawa yang terpenting adalah mengasihi Tuhan dan sesama.
Untuk melakukan itu, kita perlu bersungguh-sungguh, berjaga-
jaga dalam doa-doa kita, dan menjaga hati kita. Kita hanya 
dapat membangun orang lain jika kita menjaga hati kita sendiri, 
kerana kita perlu membangun diri kita sendiri sehingga kita 
kemudian dapat membangun orang lain dalam iman mereka 
yang paling suci. Mari jaga hati kita, dan kasihi serta maafkan 
orang lain dan tunjukkan keramahan kepada mereka dengan 
tidak bersungut-sungut tetapi bersikap ramah dan penuh 
perhatian jika mereka hadir di gereja dan bahkan mengajak 
mereka untuk makan di rumah kita. Dengan demikian, kita 
melakukan yang terbaik untuk membangun tubuh Kristus.

Fokus kebangunan rohani bukanlah pada mukjizat (walaupun 
ini adalah karya Tuhan). Penekanannya adalah menyelaraskan 
hati manusia dengan takhta Tuhan. Dalam kebangunan rohani 
sejati, kita akan mengakui dosa-dosa kita dan kembali kepada-
Nya dengan rasa syukur dan komitmen, selalu bersedia dan 
rela diutus-Nya untuk melayani. Fokus pelayanan akhir zaman 
adalah saling mengasihi.

DOA HARI INI:
• Tuhan Yesus, tolonglah kami untuk selalu ingat akan teladan 

dan perintah-Mu dalam membasuh kaki murid-murid-Mu 
pada malam Engkau dikhianati dan bagaimana Engkau 
berdoa untuk kesatuan mereka. Selidiki hati kami dan lihat 
apakah kami telah kehilangan cinta pertama kami kepada-
Mu dan melupakan betapa Engkau mengasihi gereja-Mu. 
Tolong kami untuk mengasihi sesama orang percaya dalam 
tindakan dan bukan hanya dengan perkataan. Kiranya Engkau 
memampukan para pemimpin gereja untuk mewujudkan 
suasana penuh kasih yang memudahkan komunikasi 
terbuka, penerimaan, dan pengampunan satu sama lain, 
serta berusaha terus-menerus untuk mengekalkan kesatuan 
dalam Roh. Amin.

• Berdoalah agar Tuhan memberi daya kepada gereja dan 
organisasi Kristian yang menangani kumpulan LGBT dengan 
kekuatan dan hikmat untuk menempuh bersama kumpulan 
tersebut. Berdoalah juga agar mereka memberikan 
bimbingan dan menyampaikan pengetahuan kepada gereja 
pada umumnya untuk merangkul kumpulan-kumpulan itu 
dengan kasih, belas kasihan, dan kebenaran Kristus.

• Terdapat 1.2 juta orang penjawat awam yang dilaporkan pada 
tahun 2022. Berdoalah agar pegawai dan kakitangan sedia 
ada diperlengkap dengan kompetensi dan kecekapan yang 
lebih tinggi, dan minda dan semangat mereka diperbaharui 
untuk berkhidmat kepada negara dengan sepenuh hati, 
walaupun ramai yang mencadangkan pengurangan yang 
sewajarnya untuk mengurangkan belanjawan negara.

HARI 37    Selasa, 12 September 2023

Hamba Yang Setia & Bijaksana Yang 
Mengasihi Keluarga-Nya

“Siapakah hamba yang setia dan bijaksana, yang diangkat 
oleh tuannya atas orang- orangnya untuk memberikan 
mereka makanan pada waktunya? Berbahagialah hamba, 
yang didapati tuannya melakukan tugasnya itu, ketika tuannya 
itu datang. Aku berkata kepadamu: Sesungguhnya tuannya 
itu akan mengangkat dia menjadi pengawas segala miliknya” 
(Matius 24:45-47)
Jika kita membaca ayat-ayat dalam 1 Petrus 4:7-10 dengan 
teliti, kita akan melihat ungkapan khusus, “sebagai pengurus 
yang baik dari kasih karunia Allah.” Tuhan Yesus tidak menilai 
hamba-hamba-Nya berdasarkan lama pelayanan atau 
jawatan yang dipegang mereka. Sebaliknya, Dia melihat 
apakah mereka telah menjaga keluarga-Nya dengan baik 
dan memberi mereka “makanan” pada waktu yang tepat.
Izinkan saya menjelaskan lebih lanjut ungkapan ‘makanan pada 
waktu yang tepat.’ Tuhan mempercayakan kita untuk mengurus 
rumah-Nya, dan Dia telah menganugerahkan rumah-Nya 
dengan pelbagai anugerah. Kita harus menemukan karunia-
karunia ini di gereja-gereja kita sehingga karunia-karunia itu 
boleh nyata dan dikembangkan semasa kita menyelesaikan 
tugas-tugas dalam keluarga Tuhan.
Kita harus dengan rendah hati mengakui bahawa tidak cukup 
hanya menjalankan tugas kita dengan setia. Untuk menjadi 
pengurus Tuhan yang baik, kita memerlukan hikmat, kemahiran 
pengurusan yang sangat baik, dan kasih untuk setiap orang 
dalam keluarga Tuhan. “Kebijaksanaan” bererti pengertian, dan 
wawasan tentang waktu dan hal-hal yang harus dilakukan, 
yang mungkin mencakup mengurus keperluan anak-anak 
kecil di rumah Tuhan pada musim pertumbuhan mereka dan 
menyediakan pertolongan yang tepat waktu dan praktikal. 
(Kidung Agung 8:8-9)

DOA HARI INI:
• Tuhan Yesus, semoga kami mengasihi Engkau dan domba-

domba di rumah-Mu. Janganlah kami tidak memberi fokus 
kepada diri sendiri tetapi kepada semua keperluan di 
rumahMu. Kami berdoa agar kami menjadi hamba yang 
bijaksana dan memberi makan domba-domba-Mu dengan 
kasih sayang. Amin.

• Berdoalah untuk kerjasama yang lebih besar di antara gereja 
tempatan dan organisasi misi dalam mempersiapkan dan 
mengutus mubaligh. Berdoalah agar program-program yang 
dirancang oleh organisasi misi akan mewujudkan dalam diri 
peserta beban untuk melaksanakan Amanat Agung.

• Malaysia mempunyai 20 buah universiti awam, 21 
buah universiti swasta, dan lebih 400 buah kolej untuk 
menyediakan pendidikan tinggi untuk warganegara serta 
pelajar asing. 44% daripada belia Malaysia mendaftar di 
kolej dan universiti ini. Berdoalah agar program pengajian 
tinggi yang ditawarkan adalah relevan dan bernilai kepada 
semua pelajar.

Pelayanan kepada Gereja-Nya dengan setia dan sepanjang 
hidupnya nampaknya telah menjadi amanat Tuhan kepada 
Rasul Petrus. Ini kerana Yesus berkata kepada Petrus, 
“apakah engkau mengasihi Aku lebih dari pada mereka 
ini? Gembalakanlah domba-domba-Ku.” (Yohanes 21:15-
17) Semoga kita memahami degupan hati Guru kita, dan 
menerima pujian-Nya pada akhirnya.

HARI 38    Rabu, 13 September 2023

Bersiaplah Dengan Minyak: 
Gadis-Gadis Bijaksana

Sedangkan gadis-gadis yang bijaksana itu membawa 
pelitanya dan juga minyak dalam buli- buli mereka. Tetapi 
karena mempelai itu lama tidak datang-datang juga, 
mengantuklah mereka semua lalu tertidur. (Matius 25:4-5)
Sebahagian besar kita sebagai orang Kristian bersetuju - tidak 
ada yang tahu bila Tuhan akan datang kembali. Perumpamaan 
tentang Sepuluh Gadis menimbulkan dua kebimbangan 
utama tentang kedatangan-Nya kembali: (1) Mempelai lelaki 
datang lewat dan gadis-gadis tertidur sementara menunggu 
kedatangannya; (2) Apakah mereka telah menyediakan 
minyaknya untuk memastikan bahawa pelita mereka tetap 
menyala ketika mempelai lelaki akhirnya tiba.
Pengkhotbah 7:8 berkata, “Akhir suatu hal lebih baik dari pada 
awalnya.” Peringatan Tuhan untuk akhir zaman adalah kita 
harus menyelesaikannya dengan baik. Dia ingin melihat kita 
dengan setia berjaga-jaga, melayani Dia, dan menunggu 
kedatangan-Nya kembali pada Kedatangan Kedua-Nya.
Hari-hari penantian kedatangan kembalinya Tuhan bukan 
hanya sebuah waktu yang panjang, tetapi juga sebuah 
perjalanan yang penuh liku-liku, naik turunnya. Kita mungkin 
akhirnya mengantuk dan tertidur kerana berjam-jam 
menunggu. Saat suara itu memanggil kedatangan mempelai 
lelaki, gadis-gadis terjaga. Mereka menyiapkan pelita mereka 
dan kembali ke tugas mereka. Yang menakutkan adalah 
sesetengah kita mungkin lemah dalam daging kita meskipun 
hati kita rela dan kehilangan semangat dan kesediaan kita 
untuk melayani Tuhan. Kita boleh menjadi gadis-gadis yang 
tidak bersedia dengan minyak, yang menyebabkan pelita 
pelayanan padam dan mengakibatkan kita kehilangan upah 
syurgawi selepas kedatangan Tuhan kembali.

DOA HARI INI:
• Tuhan Yesus, kiranya Engkau mencurahkan minyak baharu 

dan urapan-Mu yang baharu supaya kami akan terus 
menyalakan pelita kami dan menunggu kedatangan- Mu. 
Dekatkan kami kepada-Mu setiap hari, dan tolonglah kami 
untuk menjadi bejana yang penuh dengan kuasa kasih 
Tuhan supaya kami dapat menghadapi cabaran dalam 
pelayanan kami. Semoga Engkau membangunkan umat-
Mu supaya kami semua akan menanggapi suara yang 
memanggil saat Engkau kembali tidak lama lagi. Amin.

• Berdoalah untuk gereja dan organisasi Kristian yang bekerja 
di kalangan kumpulan kehamilan remaja. Berdoalah agar 
mereka mempunyai hikmat untuk membimbing remaja ini 
menempuh perjalanan, agar pekerjaan mereka menjadi 
berkat kepada keluarga terdekat remaja itu juga.

• Dasar pekerja asing yang ketat dan kejatuhan nilai Ringgit 
telah menyebabkan Malaysia tidak menarik untuk pekerja 
asing, mengakibatkan kekurangan buruh dalam semua 
sektor perindustrian. Berdoalah agar kerajaan dan pemain 
industri dapat merangka rancangan yang menggalakkan 
penglibatan kedua-dua tenaga kerja tempatan dan 
pemerolehan tenaga kerja asing yang sewajarnya untuk 
mengelakkan gangguan operasi.

Janganlah mengantuk selagi kita masih boleh menyalakan 
kembali kasih pertama kita kepada Tuhan, kerana seruan 
tengah malam itu kuat dan jelas (lihat Matius 25:6-7). Mari kita 
bersiap sedia dengan minyak kita, dan berjuanglah dengan 
baik dengan urapan Roh Kudus. Mari kita berlumba dalam 
perlumbaan kita dan menantikan untuk menerima mahkota 
kebenaran kita.

HARI 39    Khamis, 14 September 2023

Saksi-Saksi Bagi Dunia: Visi Injil
Dan Injil Kerajaan ini akan diberitakan di seluruh dunia menjadi 
kesaksian bagi semua bangsa, sesudah itu barulah tiba 
kesudahannya.” (Matius 24:14)
Adakah kesudahan akan datang setelah Injil disebarkan ke 
seluruh dunia? Bukankah internet telah menyelesaikan tugas 
itu? Bagaimanakah akhir itu akan datang ke bumi? Akhir yang 
disebutkan dalam Alkitab tidak ada hubungannya dengan 
akhir dunia, tetapi dengan kedatangan Tuhan dengan 
kuasa-Nya yang besar. Dunia akan mengalami peralihan 
dari era pemerintahan manusia ke era lain ketika Tuhan akan 
memerintah dan bertakhta atas seluruh bumi.
Khabar Baik (atau Injil) Tuhan tidak secara sepenuhnya 
bermaksud apa-apa jenis “khabar baik”. Ia secara khusus 
adalah Injil Kerajaan Syurga. Itu tidak hanya melaungkan 
mesej lisan kita tetapi menjadi saksi kudus, bersaksi tentang 
kehidupan Kristian yang sepatutnya kita hidup dalam Kristus 
Yesus dengan meterai autoriti dan kuasa Syurgawi-Nya. Kuasa 
Tuhan Yesus adalah untuk mengubah dunia ini, dan itu dicapai 
melalui saksi-saksi yang diberi kuasa dan taat pada pimpinan 
Roh Kudus.
Tuhan telah memberi kita kekuatan dinamik dari Roh Kudus. 
Mari kita berseru kepada Tuhan dan menerima curahan kuasa-
Nya saat kita mengikuti pimpinan-Nya (Kisah Para Rasul 1:8).
Penerima kuasa ini diberi tanggungjawab untuk menjadi 
saksi Yesus sampai ke hujung bumi. Bagi para rasul pada 
masa itu, hujung bumi bererti tempat terjauh dari Yerusalem. 
Dalam konteks hari ini, itu ada di setiap sudut dunia. Tujuan Injil 
adalah agar Injil diberitakan ke seluruh dunia membawa para 
pendengarnya kepada keselamatan melalui Yesus Kristus.

DOA HARI INI:
• Tuhan Yesus, kiranya Engkau mengurapi kami dengan 

kuasa Roh Kudus-Mu. Kiranya Engkau membukakan mata 
kami untuk melihat visi Injil diberitakan ke seluruh dunia. 
Semoga kami menjadi Yesus bagi semua yang kami temui, 
memampukan kami untuk menjadi saksi-Mu yang setia 
dan berbuah melalui kuasa Roh Kudus. Paksa kami untuk 
pergi dan jadikan murid di semua bangsa sehingga kami 
menyambut kedatangan-Mu! Amin.

• Berdoalah agar Injil Yesus Kristus terus memberikan pengaruh 
dan penjangkauannya, terutama di kalangan pemuda dan 
dewasa muda melalui pelbagai pelayanan sukan yang 
dijalankan di bawah gereja atau organisasi Kristian.

• Jabatan Perangkaan mengklasifikasikan rakyat Malaysia 
kepada 3 kumpulan pendapatan: T20, M40, dan B40. Pada 
tahun 2019, pengagihan bahagian pendapatan menyaksikan 
46.8% daripada populasi dalam kumpulan T20, 37.2% dalam 
M40, dan 16% dalam B40. COVID-19 telah melebarkan 
lagi jurang di antara yang mempunyai dan yang tidak. 
Berdoalah agar negeri yang mempunyai kumpulan B40 
tertinggi seperti Kelantan, Sabah dan Perak dapat mencari 
jalan untuk mengurangkan jurang kekayaan.

Penekanan pelayanan akhir zaman adalah bersaksi untuk 
Injil Kerajaan Tuhan. Ini adalah hari-hari mulia yang penuh 
harapan. Kuasa Roh Kudus akan turun ke atas kita, dan kita 
akan diutus untuk menjadi saksi Tuhan di mana pun di dunia 
sehingga semua bangsa akan merasakan kuasa Kerajaan 
Syurgawi yang akan datang.

M E L AYA N I  D E N G A N  S U AT U  P E R S P E K T I F  A K H I R

HARI 40    Jumaat, 15 September 2023

Bersedialah Untuk Menderita: Walau 
Dengan Apa Saja Keadaan

Dan mereka mengalahkan dia oleh darah Anak Domba, 
dan oleh perkataan kesaksian mereka. Karena mereka tidak 
mengasihi nyawa mereka sampai ke dalam maut. (Wahyu 12:11)
Adalah satu tindakan yang mulia untuk bersaksi bagi Tuhan. 
Tuhan menasihati kita untuk setia sampai mati dalam Wahyu 
2:10. Tuhan menuntut agar kita melayani dengan segala cara 
di akhir zaman.
Abraham mentaati Tuhan dan bersedia mempersembahkan 
Ishak sebagai korban kepada-Nya. Tuhan kemudian 
menggenapi janji kekal-Nya kepada Abraham dengan 
mengutus Yesus Anak Tunggal yang dikasihi-Nya untuk mati bagi 
kita. Yesus Sang Penyelamat mengorbankan diri-Nya dengan 
melunaskan segalanya di kayu salib. Dia tidak hanya menebus 
kita daripada hukuman dosa kita, Dia juga menggenapi 
Perjanjian Baru, membawa kita ke dalam Kerajaan kekal-Nya. 
Sekaranglah waktunya bagi umat pilihan-Nya untuk bersaksi 
bagi-Nya dalam apa pun keadaan. Apabila penghujungnya 
semakin hampir, kita tidak sepatutnya mengasihi nyawa kita 
sendiri semasa kita berusaha untuk mencapai kerja yang telah 
Dia amanatkan kepada kita.
Apakah anda ingat perintah Tuhan untuk mengikuti 
panggilan-Nya dengan memikul salib kita sendiri? (lihat Lukas 
9:23). Pengorbanan yang kita lakukan dalam hidup kita demi 
melayani harus dianggap sebagai sebuah norma. Jika kita 
sering memilih untuk menolak atau berhenti melayani Tuhan 
kerana tidak selesa atau sukar, kita akan terlepas latihan sikap 
kita untuk melayani sampai mati. Jangan biarkan sesiapapun 
atau apa pun mematahkan tekad kita untuk tunduk kepada 
Tuhan dan menyerahkan hidup kita kepada-Nya, jika tidak, kita 
kehilangan upah yang mulia pada akhirnya. Jika kita bertahan, 
kita juga akan memerintah bersama Dia. (lihat 2 Timotius 2:12)

DOA HARI INI:
• Tuhan Yesus, mampukanlah kami untuk melihat upah yang 

kekal sehingga kami tidak ragu-ragu untuk memberikan diri 
kami kepada-Mu semasa kami menghadapi penderitaan 
ringan yang hanya sekejap. Ajarlah kami untuk memikul salib 
kami setiap hari semasa kami mengikuti Engkau sehingga 
kami akan melayani Engkau dengan setia sampai mati di 
dunia yang penuh dengan pilihan dan godaan ini. Amin.

• Berdoalah untuk pusat retret yang terbuka untuk retret 
dan pertemuan komuniti Kristian. Terima kasih Tuhan atas 
kemurahan hati dan hospitaliti mereka, dan doakan agar 
Tuhan menyediakan bagi mereka sehingga mereka dapat 
terus berfungsi dengan kapasiti penuh untuk memberkati 
gereja-gereja dan organisasi Kristian pada umumnya.

• Berdoalah agar kerjasama dan kolaborasi yang lebih 
erat di antara kerajaan persekutuan dan kerajaan negeri, 
terutamanya di kalangan negeri yang jauh di bawah tahap 
pembangunan negara secara keseluruhan. Berdoalah agar 
dana yang mencukupi akan diperuntukkan kepada negeri-
negeri ini supaya infrastruktur yang lebih baik dapat dibina 
untuk mengurangkan halangan pembangunan.

